
LISTA E SHKURTIMEVE 

CEDAW Konventa për Eliminimin e çdo lloj forme Diskriminimi ndaj 

Gruas  

DUDNj  Deklarata Universale për të Drejtat e Njeriut  

GjEDNj   Gjykata Europiane të Drejtave të Njeriut  

KDPAK   Konventa për të Drejtat e Personave me Aftësi të Kufizuara 

KNDCP   Konventa Ndërkombëtare për të Drejtat Civile dhe Politike 

 

 

PËRMBLEDHJE EKZEKUTIVE 

Njohja e barabartë para ligjit dhe jetesa e pavarur me aftësi të kufizuara është ndër të parët 

raporte në Shqipëri, i cili hulumton në mënyrë specifike mbi të drejtën e njohjes së barabartë 

para ligjit dhe jetesën e pavarur të personave me aftësi të kufizuara.  

Ky studim vjen në kontekstin e nevojës për rritjen e ndërgjegjësimit mbi nenin 12 ‚Njohja e 

Barabartë para ligjit‘ dhe neni 19 ‚Jetesa e pavarur e përfshirjen në komunitet‘ në Konventën 

për të Drejtat e Personave me Aftësi të Kufizuara. Gjithashtu studimi synon të lehtësojë 

procesin e zbatimit të Ligjit për Përfshirjen dhe Aksesueshmërinë e Personave me Aftësi të 

Kufizuara.  

Qëllimi kryesor i këtij i tij është hulumtimi dhe eksplorimi mbi aspektet e jetesës së pavarur 

të personave me aftësi të kufizuara në kontekstin shqiptar duke e bazuar atë në njohjen e 

barabartë para ligjit (nenin 12 të KDPAK), i cili, ndër të tjera, nënkupton krijimin e një 

kuadri rregullator, mundësues për zbatimin e nenit 12 dhe mekanizmave për sigurimin e 

vendimarrjes së mbështetur për personat me aftësi të kufizuara.  

Studimi synoi të: (a) Ofrojë një panoramë mbi konceptin e njohjes së barabartë para ligjit të 

personave me aftësi të kufizuara dhe jetesës së pavarur, me vëmendjen në ndërvarësinë mes 

tyre, në përputhje me Konventën për të Drejtat e Personave me Aftësi të Kufizuara dhe 

standardeve të tjera ligjore ndërkombëtare; (b)  Ofrojë një përmbledhje të praktikave më të 

mira në lidhje me sigurimin e vendimarrjes së mbështetur, sipas Konventës për të Drejtat  e 

Personave me Aftësi të Kufizuara; (c) Ofrojë një përmbledhje të legjislacionit shqiptar, me 

elementët e të drejtës të njohjes e barabartë para ligjit të personave me aftësi të kufizuara; (d) 

Ofrojë  një plan për përmbushjen e detyrimeve në lidhje me njohjen e barabartë të personave 

me aftësi të kufizuara dhe me sigurimin e vendimarrjes së mbështetur, si element thelbësor në 

garantimin e njohjes së barabartë para ligjit dhe jetesës së pavarur. 

Metodologjia e përdorur për hartimin e këtij raporti ishte e një tipologjie cilësore. Të dhënat 

cilësore janë mbledhur në bazë të rishikimit të kuadrit ligjor, studimeve, raporteve dhe 



 

 

artikujve kërkimore ndërkombëtare. Koha gjatë së cilës u shqyrtuan dokumentet dhe u 

zhvilluan intervistat ishte: Dhjetor 2015- Shkurt 2016. 

Studimi evidentoi që legjislacioni shqiptar nuk është në përputhje me Konventën për të 

Drejtat e Personave me Aftësi të Kufizuara. Përveçse me KDPAK, legjislacioni shqiptar është 

në kundërshtim edhe me standartet dhe vendimet e GjEDNj.  

Ligji për Përfshirjen dhe Aksesueshmërinë, është i vetmi ligj, i cili përmban parashikime 

pothuajse në përputhje me modelin e vendimarrjes së mbështetur të propozuar nga KDPAK. 

Ky ligj përbën bazën e krijimit të mundësive të para për të realizuar vendimarrjen e 

mbështetur. Reforma, e cila kërkon kalimin nga një model i kujdestarisë ligjore në modelin e 

vendimarrjes së mbështetur mbart sfida të mëdha. 

Problemet ekzistuese janë, sa probleme të ndërtimit të legjislacionit, aq edhe probleme të 

sistemit tonë, të bazave mbi të cilat marrim vendimet për personat me aftësi të kufizuara 

mendore. Bazuar në kompleksitetin e njohjes së barabartë para ligjit të personave me aftësi të 

kufizuara mendore dhe kapacitetit ligjor të tyre, nevojitet të reformohen shumë aspekte duke 

filluar pikësëpari nga kodet e ligjet kryesore në Shqipëri. Kërkohet që jo vetëm shteti të 

ndërmarrë masat për të siguruar njohjen e barabartë para ligjit, por edhe shoqëria të ndryshojë 

rrënjësisht qasjen ndaj personave me aftësi të kufizuara mendore. Neni 12 kërkon përmbysjen 

e sistemit i cili ka në bazë të tij kujdestarinë ligjore dhe vendosjen e një sistemit krejt të ri, atë 

të mbështetjes në vendimarrje.  

Njohja e kapacitetit juridik është e lidhur me të drejtën për jetesë të pavarur duke qënë se 

zgjedhjet e personit se ku dhe me kë do te jetojë nuk mund të respektohen plotësisht, 

përveçse nëse individi ka dhe ushtron kapacitetin ligjor. 

Jetesa e pavarur dhe pëfshirja në komunitet ka të bëjë me zgjedhjet dhe mundësitë e barabarta 

për të jetuar në komunitet. Kjo kërkon ndër të tjera, ofrimin e shërbimeve  për të realizuar 

zgjedhjet në kushte të barbarta me të tjerët. Ligji për Përfshirjen dhe Aksesueshmërinë e 

Personave me Aftësi të Kufizuara krijon një bazë të mirë të parë për garantimin e shërbimeve 

të jetesës së pavarur. Megjithatë, procesi është në një fazë fillestare duke qënë se vendimet në 

zbatim të këtij do të miratohen gjatë gjysmës së dytë të vitit 2016. Ky studim, sikurse u 

përmend më lart, mund të shërbejë si një hap i parë në këtë proces. 

 

HYRJE 

Më ratifikimin e KDPAK, shtetit shqiptar i ka lindur detyrimi për të përqasur legjislacionin 

vendas me parimet dhe standardet që vendos kjo konventë dhe me modelin e të drejtave të 

personave me aftësi të kufizuara që promovon ajo.  

Një nga fushat, në të cilat kërkohen ndërhyrje për të përshtatur legjislacionin, është njohja e 

barabartë para ligjit e personave me aftësi të kufizuara.  Prej disa vitesh në Shqipëri 

diskutohet procesi, format e deinstitucionalizimit dhe jetesa në komunitet e personave me 

aftësi të kufizuara. Edhe Komiteti për të Drejtat e Personave me Aftësi të Kufizuara, ndër 



 

 

rekomandimet për shtetet, ka vendosur theksin në marrjen e hapave të menjëhershëm për 

mënjanimin e institucioneve rezidenciale, daljen e personave nga këto institucione dhe 

krijimin e formave mbështetëse për jetesë të pavarur në komunitet.  

Neni 12, mbi njohjen e barabartë para ligjit dhe neni 19 mbi jetesën e pavarur dhe jetesën në 

komunitet, konsiderohen si dy nene qendrore dhe thelbësore të KDPAK. Neni 12 ka sjellë një 

ndryshim rrënjësor, kalimin nga modeli i kujdestarisë ligjore në një model të bazuar mbi një 

qasje krejtësisht të re, atë vendimarrjes së mbështetur. Ky i fundit, nënkupton  që çdo person 

ka aftësinë për të marrë vendime me mbështetjen e duhur dhe asnjë njeriu nuk duhet t’i hiqet 

kapaciteti ligjor e t’i caktohet një kujdestar që merr vendime në emër të tij, pasi ky model 

shkel të drejtën themelore të njohjes para ligjit dhe diskriminon për shkak të aftësisë së 

kufizuar. ‘Kapaciteti ligjor’1, sipas kësaj konvente, nënkupton zotërimin e të drejtave dhe 

detyrimeve, por dhe mundësinë për t’i ushtruar këto të drejta dhe detyrime.  Neni 12 i 

KDPAK i njeh të gjithë personave me aftësi të kufizuara si të barabartë para ligjit, duke 

garantuar që ata të gëzojnë kapacitetin ligjor në kushte të barabarta me të tjerët në të gjitha 

fushat e jetës. Kjo e drejtë është ngushtësisht e lidhur me të drejtën për jetuar në mënyrë të 

pavarur dhe në komunitet. Ajo prek thelbin e të qënit njeri. Dinjiteti dhe autonomia 

konsiderohen të jenë pjesë e qënies njerëzore dhe heqja e kapacitetit ligjor cënon pikërisht 

këto dy karakteristika. Për këtë arsye, marrja e vendimeve merr një kuptim thelbësor. 

Pavarësisht kësaj, personat me aftësi të kufizuara mendore historikisht janë përballur dhe 

vazhdojnë të përballen me kufizime të konsiderueshme në vendimarrje. Ata konsiderohen nga 

shoqëria, familjarët, miqtë, institucionet publike si persona të cilëve u mungon ‘kapaciteti’ 

apo ‘aftësia’ për të marrë vendime për jetën, shihen si persona që duhet të‘mbrohen’. Kjo 

qasje ndaj tyre shprehet në sistemin juridik me vendosjen në kujdestari ligjore duke i 

transferuar të gjithë vendimarrjen kujdestarit ligjor, i cili merr vendimet më të rëndësishme të 

personit nën kujdestari. Këto vendime janë nga më të ndryshmet, çështje financiare, 

pronësore, shëndetësore, me kë dhe ku do të jetojë personi por shpeshherë dhe vendime të 

tjera të jetës së përditshme, të cilat jo patjetër kanë efekte juridike, por janë të rëndësishme 

për personin.  

Siç mund të konstatohet lehtësisht, ekziston një lidhje e fortë dhe e qartë mes njohjes së 

barabartë para ligjit dhe jetesës së pavarur, duke qënë se pa njohjen e barabartë para ligjit (pa 

kapacitetin ligjor) personi nuk mund të zgjedhë, apo të marrë vendime në të gjitha çështjet e 

lartpërmendura.  

Janë ngritur shumë pyetje rreth mënyrave se si në bazë të nenit 12 të KDPAK do të realizohet 

vendimarrja e mbështetur, pra si do të ofrohet mbështetja në vendimarrje në praktikë dhe kjo 

është një nga pyetjet kryesore, të cilave do të përpiqet t’i japë përgjigje ky raport. 

 

I. METODOLOGJIA 

                                                           
1 Nuk ka një përkufizim të njohur ndërkombëtarisht për ‘kapacitetin ligjor’. As vetë KDPAK nuk përmban një 

përkufizim. Kuptimi i dhënë këtu, del qartë nga interpretimi i nenit 12 dhe nga sqarimi i bërë në Komentin e 

Përgjithshëm i Komitetit të Personave me Aftësi të Kufizuara për nenin 12. 



 

 

Metodologjia e përdorur për hartimin e këtij raporti ishte e një tipologjie cilësore. Të dhënat 

cilësore janë mbledhur në bazë të rishikimit të kuadrit ligjor, studimeve, raporteve dhe 

artikujve kërkimore ndërkombëtare. Fillimisht u identifikuan, përzgjodhën dhe u shqyrtuan 

në nivel ndërkombëtar: Konventa për të Drejtat e Personave me Aftësi të Kufizuara, Komenti 

i Përgjithshëm i Komitetit për të Drejtat e Personave me Aftësi të Kufizuara, Deklarata 

Universale e të Drejtave të Njeriut, Konventa për të Drejtat Civile dhe Politike, Konventa për 

Eliminimin e Formave të Diskriminimit kundër Grave, Konventa për të Drejta Ekonomike, 

Sociale dhe Kulturore. Gjithashtu, u morën në konsideratë zhvillimet e fundit dhe standardet 

e vendosura nga Gjykata Europiane e të Drejtave të Njeriut në lidhje me njohjen e barabartë 

para ligjit të personave me aftësi të kufizuara, ku përfshihen zotësia juridike dhe zotësia për të 

vepruar. U analizuan gjithashtu disa dokumente, studime dhe artikuj me qëllimin kryesor, 

identifikimin e praktikave më të mira të vendimarrjes së mbështetur dhe formave më të 

përshtatshme të realizimit të saj. 

Në vijim, u kryen një vlerësim dhe analizë e legjislacionit kombëtar. Në nivel kombëtar 

vëmendja u vendos: Ligji për Përfshirjen dhe Aksesueshmërinë, Kodi Civil, Kodi i Familjes, 

Kodi i Procedurës Civile.  

Në kuadrin e mbledhjes së të dhënave cilësore janë kryer gjithashtu edhe 12 (dymbëdhjetë) 

intervista me: i) përfaqësues të gjykatave, ii) përfaqësues të Ministrisë të Mirëqënies Sociale 

dhe Rinisë, iii) përfaqësues të organizatave të personave me aftësi të kufizuara mendore 

(intelektuale dhe me probleme të shëndetit mendor), iv) organizata, që ofrojnë ndihmë 

ligjore, v) përfaqësues të shërbimeve sociale në Bashkinë e Tiranës. Intervistat kishin në 

fokus marrjen e informacionit në dy drejtime kryesore: (a)  modelin aktual në Shqipëri të 

kujdestarisë ligjore/heqjes së zotësisë juridike për të vepruar (procedurat, praktikën, kriteret e 

ndjekura nga profesionistët e fushës të përfshirë në proces); dhe (b)  vlerësimin  e njohurive 

dhe perspektivës së tyre mbi nenin 12 dhe nenin 19 të KDPAK. Ato u kryen vetëm më 

qëllimin e përforcimit të gjetjeve nga rishikimi i literaturës në nivel ndërkombëtar dhe 

kombëtar e jo me qëllim përpunimin e tyre të veçantë. 

Kufizime 

Ky studim nuk ka përfshirë në mënyrë specifike njohjen e barabartë para ligjit në fushën 

penale. Kjo fushë, si e veçantë , është lënë jashtë parashikimeve të këtij studimi. Ky studim 

nuk kishte si qëllim të listonte të gjithë legjislacionin i cili vjen në kundërshtim me KDPAK 

por të identifikonte pjesët thelbësore, të cilat reflektojnë frymën e këtij legjislacionit. Ai 

identifikoi ligjet bazë, të cilat krijojnë sistemin, i cili bazohet në kujdestarinë ligjore përmes 

heqjes së zotësisë për të vepruar. 

 

III. KAPITULLI I ZHVILLIMI I KONCEPTIT TË NJOHJES PARA LIGJIT BAZA 

LIGJORE NDËRKOMBËTARE 

Ky kapitull trajton në një kontekst historiko-juridik njohjen e barabartë para ligjit, duke 

filluar nga e drejta romake, DUDNj, KNDCP dhe CEDAË. Kapitulli përpiqet të gjejë 



 

 

elementët e pëbashkët të njohjes së barabartë para ligjit dhe kapacitetit ligjor. Kapitulli ofron 

gjithashtu një fjalorth të termave të përdorur. 

III.1 Terminologjia2 

Kapaciteti ligjor3 nënkupton zotësinë juridike të një personi dhe gjithashtu zotësinë për të 

vepruar. KDPAK me kapacitet ligjor nënkupton zotësinë juridike dhe zotësinë për të vepruar, 

të dyja të marra së bashku si pjesë të pandashme të kuptimit të ‘kapacitetit ligjor’. 

Zotësia juridike për të vepruar nënkupton që çdo person ka zotësi të plotë e të barabartë për të 

pasur të drejta dhe detyrime civile brenda kufijve të caktuar me ligj. Zotësia juridike fillon me 

lindjen e personit gjallë dhe mbaron me vdekjen e tij.  

Zotësia për të vepruar nënkupton zotësinë e plotë, që i lind personit me mbushjen e moshës 

18 vjeç, me veprimet e tij të fitojë të drejta dhe të marrë përsipër detyrime civile. Zotësia për 

të vepruar nënkupton ushtrimin e të drejtave dhe detyrimeve që çdo person ka në bazë të 

zotësisë juridike. 4 

Kujdestari ligjore (Vendimarrje përmes një zëvëndësi) nënkupton një person të caktuar 

(kujdestar ligjor), i cili merr vendime në emër të një personi, i cili nuk ka kapacitet mendor 

për të marrë vendime për veten. Vendimarrja përmes një zëvëndësi mund të ketë forma të 

ndryshme, si kujdestari ligjore të plotë (në rastet e heqjes së plotë të zotësisë për të vepruar) 

ose kujdestari ligjore të pjesshme (në rastet e heqjes së pjesshme të zotësisë për të vepruar). 

Këto forma kanë disa karkteristika të përbashkëta: a) Heqjen e zotësisë për të vepruar. b) 

Caktimin e një personi kujdestar ligjor, i cili merr vendime për personin. Vendimet mund të 

kryhet edhe kundër dëshirës të personit. c) Çdo vendim i marrë nga kujdestari konsiderohet 

se merret bazuar në interesin më të mirë ose më të lartë të personit, pa marrë në konsideratë 

dëshirat dhe preferencat e tij, në emër të të cilit merret ky vendim.5  

Kapacitet/aftësi mendore nënkupton një koncept sipas të cilit një person duhet të tregojë një 

lloj ‘pavarësie’ gjatë marrjes së një vendimi duke marrë në konsideratë dhe pasojat e secilës 

nga alternativat që konsideron, të cilat ndikojnë në vendimarrje.6 Ata duhet të jenë të aftë 

                                                           
2 Shpjegimi i terminologjisë është bazuar në disa dokumentë të të prodhuara në kuadrin e projektit PERSON, të 

mbështetur nga Bashkimi Europian. http://www.eu-person.com/ 
 
3 Në kapituj përkatës në vijim sqarohet ky term në një kontekst historik.  
4 Për një sqarim shtesë që jepet për zotësinë për të vepruar, i referohemi dhe Vendimit Unifikues Nr. 1, datë 

06.01.2009 të Kolegjeve të Bashkuara të Gjykatës së Lartë : « Zotësia për të vepruar e palëve ne një veprim 

juridik. Ligjvënësi kërkon zotësinë për të vepruar të palëve për shkak të prezumimit se vullneti i një të pazoti 

nuk mund të jetë i saktë. Zotësia për të vepruar është zotësia e personit që me veprimet e tij fiton të drejta dhe 

merr përsiper detyrime. Zotësia për të vepruar nënkupton ekzistencën e zotësisë juridike dhe merr formën e saj 

të plotë kur personat arrijnë moshën 18 vjeç. Zotësia për të vepruar është e lidhur jo vetëm me arritjen e një 

moshe të caktuar por edhe me aftësinë mendore” 

5 Komiteti i Personave me aftësi të kufizuara, Komenti i Përgjithshëm Numër 1 (2014) 
6 Beauchamp and Childress, Principles of Biomedical Ethics, Botimi V, Oxford, 2001. 

https://books.google.al/books?hl=en&lr=&id=_14H7MOw1o4C&oi=fnd&pg=PR9&dq=beauchamp+tl+%26+c

hildress+jf+2001+principles+of+biomedical+ethics+oxford+university+press+1994+page+135&ots=1vWl2MG

lXq&sig=c9G6GFVjBEEVhgyPntZVHDtlUeQ&redir_esc=y#v=onepage&q&f=false 

http://www.eu-person.com/
https://books.google.al/books?hl=en&lr=&id=_14H7MOw1o4C&oi=fnd&pg=PR9&dq=beauchamp+tl+%26+childress+jf+2001+principles+of+biomedical+ethics+oxford+university+press+1994+page+135&ots=1vWl2MGlXq&sig=c9G6GFVjBEEVhgyPntZVHDtlUeQ&redir_esc=y#v=onepage&q&f=false
https://books.google.al/books?hl=en&lr=&id=_14H7MOw1o4C&oi=fnd&pg=PR9&dq=beauchamp+tl+%26+childress+jf+2001+principles+of+biomedical+ethics+oxford+university+press+1994+page+135&ots=1vWl2MGlXq&sig=c9G6GFVjBEEVhgyPntZVHDtlUeQ&redir_esc=y#v=onepage&q&f=false
https://books.google.al/books?hl=en&lr=&id=_14H7MOw1o4C&oi=fnd&pg=PR9&dq=beauchamp+tl+%26+childress+jf+2001+principles+of+biomedical+ethics+oxford+university+press+1994+page+135&ots=1vWl2MGlXq&sig=c9G6GFVjBEEVhgyPntZVHDtlUeQ&redir_esc=y#v=onepage&q&f=false


 

 

gjithashtu për ta shprehur vendimin e tyre. Pra, personat me kapacitet mendor gjatë 

vendimarrjes duhet të kuptojnë informacionin, të gjykojnë mbi vendimin bazuar mbi këtë 

informacion që kanë marrë, por duke parashikuar dhe vlerësuar njëkohësisht rezultatet dhe 

pasojat e mundshme të vendimit. Kur një person me aftësi të kufizuara mendore nuk ka 

“kapacitet mendor”, atij i caktohet një kujdestar ligjor, i cili merr vendimet në emër të tij.  

Vendimarrje e mbështetur nënkupton mbështetjen që i jepet personave për të marrë vendime 

të ndryshme dhe njohjen e ketyre vendimeve me ligj. Ligji për Përfshirjen dhe 

Aksesueshmërinë jep gjithashtu një përkufizim në lidhje me vendimarrjen e mbështetur, i cili 

do të diskutohet në kapitujt në vijim7 

Aftësi të kufizuara psikosociale nënkuptojnë zakonisht probleme ose çrregullime të shëndetit 

mendor. Termi psikosocial është përdorur në KDPAK, nga Zyra e Komisionerit të Lartë për 

Të Drejtat e Njeriut dhe përdoret vazhdimisht nga shërbimet shëndetësore.  

Aftësi të kufizuara intelektuale nënkuptojnë disa aftësi të kufizuara konjitive, megjithëse kjo 

ndryshon nga personi në person. Spektri është i gjerë dhe përfshin dëmtime intelektuale apo 

aftësi të kufizuara në sferën intelektuale, komplekse, të një shkalle të lehtë deri në një shkallë 

të rëndë. Aftësitë e kufizuara intelektuale janë nga më të ndryshmet.8 

Komunikim nënkupton gjuhë, mënyra të caktuara të shfaqjes së një teksti, Braille, 

komunikim me anë të prekjes, shkronja të zmadhuara, multimedia të shkruara, audio, gjuhë të 

thjeshtuar, lexim me asistencë, pajisje për aplikifikim tonaliteti, mjete dhe formate të 

ndryshme komunikimi duke përfshirë informacion të aksesueshëm dhe teknologji të tjera 

komunikimi.9 

Për qëllimin e këtij raporti, aftësitë e kufizuara intelektuale dhe aftësitë e kufizuara 

psikosociale (çrregullime apo problem të shëndetit mendor) do të përfshihen në termin “aftësi 

                                                                                                                                                                                     
 
7“Vendimarrje e mbështetur” është ushtrimi i vullnetit nga një person me aftësi të kufizuara nëpërmjet një  

kompetence specifike të shtuar, që mbështet qëllimin dhe interesin e tij më të mirë, duke i mundësuar kryerjen e 

veprimeve për të fituar të drejta dhe për të marrë përsipër detyrime”,  Ligji Nr. 93/2014, datë 24.07.2014 për 

“Përfshirjen dhe Aksesueshmërinë e Personave me Aftësi të Kufizuara” http://www.vendime.al/wp-

content/uploads/2015/08/LIGJ-Nr.-93.2014-P%C3%8BR-P%C3%8BRFSHIRJEN-DHE-

AKSESUESHM%C3%8BRIN%C3%8B-E-PERSONAVE-ME-AFT%C3%8BSI-T%C3%8B-

KUFIZUARA.pdf 

 

8 Michael L. Wehmeyer, Wil H. E. Buntinx, Yves Lachapelle, Ruth A. Luckasson, Robert L. Schalock, and 

Miguel A. Verdugo, with Sharon Borthëick-Duffy, Valerie Bradley, Ellis M. Craig, David L. Coulter, Sharon C. 

Gomez, Alya Reeve, Karrie A. Shogren, Martha E. Snell, Scott Spreat, Marc J. Tasse´, James R. Thompson, and 

Mark H. Yeager; The Intellectual Disability Construct and Its Relation to Human Functioning: Ndërtimi i 

aftësive të kufizuara intelektuale dhe marrëdhënia me funksionimin; 2008 http://anothersample.net/the-

intellectual-disability-construct-and-its-relation-to-human-functioning 
 
9 Konventa për të Drejtat e Personave me Aftësi të Kufizuara, neni 2.  

http://www.vendime.al/wp-content/uploads/2015/08/LIGJ-Nr.-93.2014-P%C3%8BR-P%C3%8BRFSHIRJEN-DHE-AKSESUESHM%C3%8BRIN%C3%8B-E-PERSONAVE-ME-AFT%C3%8BSI-T%C3%8B-KUFIZUARA.pdf
http://www.vendime.al/wp-content/uploads/2015/08/LIGJ-Nr.-93.2014-P%C3%8BR-P%C3%8BRFSHIRJEN-DHE-AKSESUESHM%C3%8BRIN%C3%8B-E-PERSONAVE-ME-AFT%C3%8BSI-T%C3%8B-KUFIZUARA.pdf
http://www.vendime.al/wp-content/uploads/2015/08/LIGJ-Nr.-93.2014-P%C3%8BR-P%C3%8BRFSHIRJEN-DHE-AKSESUESHM%C3%8BRIN%C3%8B-E-PERSONAVE-ME-AFT%C3%8BSI-T%C3%8B-KUFIZUARA.pdf
http://www.vendime.al/wp-content/uploads/2015/08/LIGJ-Nr.-93.2014-P%C3%8BR-P%C3%8BRFSHIRJEN-DHE-AKSESUESHM%C3%8BRIN%C3%8B-E-PERSONAVE-ME-AFT%C3%8BSI-T%C3%8B-KUFIZUARA.pdf
http://anothersample.net/the-intellectual-disability-construct-and-its-relation-to-human-functioning
http://anothersample.net/the-intellectual-disability-construct-and-its-relation-to-human-functioning


 

 

të kufizura mendore”. Në rastet kur do të paraqitet e domosdoshme shprehja e ndryshimeve 

që kanë ato mes tyre, ato do të theksohen.  

Gjithashtu vlen të theksohet në hyrje, që konceptet e ‘njohjes së barabartë para ligjit’, apo 

‘personalitetit juridik’, siç është përkthyer në gjuhën shqipe njohja e barabartë para ligjit, 

kapaciteti ligjor, zotësia juridike, zotësia për të vepruar do të përdorën në mënyrë të 

ndërsjelltë, plotësuese dhe të integruara me njëri tjetrin, duke bërë dallimet përkatëse sa herë 

paraqitet e nevojshme.  

 

III.2 Konteksti historiko-juridik: Njohja e barabartë para ligjit 

Në këtë pjesë do të paraqitet në një rend kronologjik zhvillimi i koncepteve të njohjes së 

barabartë para ligjit (personalitetit juridik) dhe kapacitetit ligjor të përdorur në një kohë të 

mëvonshme. Njohja e barabartë para ligjit, si e drejtë është përfshirë në DUDNj dhe në 

KNDCP. Më vonë, atë e gjejmë gjithashtu të shprehur në CEDAË, por në këtë të fundit ka 

fillesat e veta përdorimi i konceptit të ‘kapacitetit ligjor’ në çështje civile, si koncept ku 

përfshihen zotësia juridike dhe zotësia për të vepruar së bashku. Më pas e gjejmë në KDPAK 

ku termi i kapacitetit ligjor përfshin zotësinë juridike dhe zotësinë për të vepruar, si pjesë të 

pandashme të këtij koncepti.  

Heqja e zotësisë për të vepruar për arsye të gjendjes mendore ka zanafillën që në Romën e 

Lashtë.10 Gjendja mendore mund të përbënte shkak për kufizimin e zotësisë juridike për të 

vepruar. Arsyet kryesore të kësaj gjendjeje ishin a) brishtësia e moshës dhe në lidhje me të 

mungesa e eksperiencës dhe pakujdesitë e mundshme dhe b) problemet mendore si pasojë e 

një sëmundjeje. Në rastet kur zotësia juridike ishte kufizuar për shkak të moshës, kufizimi 

ishte i pjesshëm, ndërsa në rastet e problemeve mendore, kufizimi ishte i plotë. Në problemet 

mendore përfshiheshin ‘çmenduria akute’, ose tërbimi (furor) dhe problemet e zhvillimit (i 

quajtur dementia). Persona të tillë konsideroheshin si persona që nuk mund të shfaqnin 

vullnetin e tyre, nuk mund të merrnin përsipër detyrime, nuk mund të jepnin pëlqimin e tyre, 

qoftë në rolin e një kreditori apo debitori, nuk kuptonin pasojat e veprimeve pasi atyre i 

mungon intelekti (intellectus) dhe gjykimi (judicium). Personat të cilët vuanin nga një gjendje 

mendore mund të kishin momente të kthjelltësisë sipas ligjit romak.Veprimet e kryera gjatë 

këtyre intervaleve kohore konsideroheshin të vlefshme dhe sillnin efekte për të gjithë palët11. 

                                                           
10 Wayne Martin, Matt Burch, Projekti Essex mbi autonominw (EAP) Dokument analitik: Does the MCA 

recognise legal capacity on an equal basis?A e njeh Ligji mbi Kapacitetin Mendor kapacitetin juridik? 2014 

http://autonomy.essex.ac.uk/wp-content/uploads/2014/06/3.-Briefing-Paper-Three-FINAL.pdf 

 
11A manual of the principles of Roman law relating to persons, property, and obligations: Manual mbi parimet e 

të Drejtës Romake për personat, pronën dhe detyrimet nga një perspektivë historike.R.D.Melville, K.C., M.A., 

LL.B., 1915, faqe 88-89, Robert Dundonald Melville, Manual mbi të Drejtën Romake lidhur me personat, 

pronat dhe detyrimet. 

 

https://books.google.al/books?id=PaHuAgAAQBAJ&pg=PA79&lpg=PA79&dq=persons+with+disabilities+un

der+roman+law&source=bl&ots=keIDXo0qnT&sig=tXVWYcuEop34HxHIbi8IXeLqem4&hl=en&sa=X&ved=

http://autonomy.essex.ac.uk/wp-content/uploads/2014/06/3.-Briefing-Paper-Three-FINAL.pdf
https://books.google.al/books?id=PaHuAgAAQBAJ&pg=PA79&lpg=PA79&dq=persons+with+disabilities+under+roman+law&source=bl&ots=keIDXo0qnT&sig=tXVWYcuEop34HxHIbi8IXeLqem4&hl=en&sa=X&ved=0ahUKEwin98u7iZHKAhUKjSwKHUtZChUQ6AEIMzAH#v=onepage&q=persons%20with%20disabilities%20under%20roman%20law&f=false
https://books.google.al/books?id=PaHuAgAAQBAJ&pg=PA79&lpg=PA79&dq=persons+with+disabilities+under+roman+law&source=bl&ots=keIDXo0qnT&sig=tXVWYcuEop34HxHIbi8IXeLqem4&hl=en&sa=X&ved=0ahUKEwin98u7iZHKAhUKjSwKHUtZChUQ6AEIMzAH#v=onepage&q=persons%20with%20disabilities%20under%20roman%20law&f=false


 

 

Në lidhje me sa më sipër u zhvillua instituti i kujdestarisë. Çdo kujdestar kishte detyrimin që 

të siguronte një përkujdesje të mirë dhe ta ushtronte kujdestarinë në mënyrë besnike.12. 

Në vazhdim të zhvillimit të konceptit të njohjes së barabartë para ligjit dhe kapacitetit ligjor, 

do të analizojmë tre dokumentë kryesorë ndërkombëtarë. Nuk ka një përkufizim të kapacitetit 

ligjor apo njohjes së barabartë në dokumente ndërkombëtare, megjithëse janë koncepte që 

mbulojnë njëri tjetrin dhe kanë elemente të përbashkëta që do të shqyrtohet në vijim. Duke iu 

referuar diskutimeve gjatë hartimit të konventave apo materialeve të tjera ndihmëse, arrihet 

në përfundimin që mbetet e pasqaruar deri në fund lidhja mes njohjes së barabartë para ligjit 

dhe kapacitetit ligjor.  

Një dokument i përgatitur nga Zyra e Komisionerit të Lartë të Kombeve të Bashkuar për të 

Drejtat e Njeriut: „Zotësia Juridike“  arrin në përfundimin që njohja e barabartë para ligjit ka 

një kuptim të ndryshëm nga koncepti i kapacitetit ligjor. Ndërsa njohja e barabartë para ligjit 

nënkupton vetëm njohjen  të drejtave dhe detyrimeve si subjekte para ligjit, kapaciteti ligjor 

nënkupton njohjen para ligjit, atë që e quajmë zotësi juridike dhe njëkohësisht ushtrimin e të 

drejtave dhe detyrimeve, që e njohim si zotësi për të vepruar.13  

 

Deklarata Universale për të Drejtat e Njeriut (DUDNj)14 

Përdorimin e parë të së drejtës të ‘njohjes të barabartë para ligjit’ e gjejmë në nenin 6 të 

DUDNj, i cili parashikon që ‘Gjithkush ka të drejtë që t'i njihet kudo personaliteti juridik’.15 

Gjatë diskutimeve u cilësua që objektivi kryesor i këtij neni ishte që të siguronte ushtrimin e 

disa të drejtave civile themelore duke përfshirë të drejtën për të lidhur një kontratë, ngritjen e 

një padie, punësimin apo blerjen e një sendi.16Megjithatë, edhe pse ka patur diskutime, ato 

nuk kanë sqaruar asnjëherë nëse ky nen përfshin vetëm zotësinë juridike, apo edhe atë për të 

vepruar. Në literaturë theksohet që aftësia për të pasur të drejta nuk mund të ngatërrohet me 

                                                                                                                                                                                     
0ahUKEwin98u7iZHKAhUKjSwKHUtZChUQ6AEIMzAH#v=onepage&q=persons%20with%20disabilities%2

0under%20roman%20law&f=false 

 
12

Debt of the Modern Law of Guardianship to Roman Law: Detyrimi i të drejtës modern përkundrejt të drejtës 

romake, Sherman Charles,  Seritë e bursave të Fakultetit të Drejtësisë Yale, (1913)  

http://digitalcommons.law.yale.edu/cgi/viewcontent.cgi?article=5447&context=fss_papers 

 
13Background conference document prepared by the Office of the United Nations High Commissioner for 

Human Rights - Legal capacity: Dokument i përgatitur nga Zyra e Komisionerit të Lartë të Kombeve të 

Bashkuar për të Drejtat e Njeriut: Zotësia Juridike. 

http://www.un.org/esa/socdev/enable/rights/ahc6documents.htm 

 
14 Deklarata Universale për të Drejtat e Njeriut 

http://www.ohchr.org/EN/UDHR/Documents/UDHR_Translations/aln.pdf 
 
15 Përkthyer nga gjuha angleze në shqip: Everyone has the right to recognition everywhere as a person before the 

law. 
16The Universal Declaration of Human Rights: A Common Standard of Achievement 

Deklarata Universale e të Drejtave të Njeriut: Një standard i përbashkët arritjesh, Guðmundur S. Alfreðsson, 

Asbjørn Eide, 1999  https://books.google.al/books?id=FmuoB-

BlMvEC&pg=PA234&lpg=PA234&dq=interpretation+article+6+of+universal+declaration+of+human+rights&

source=bl&ots=A7BjoGgL3Q&sig=Lzo7rfdULscf-TMOwzUDCDcv-

xg&hl=en&sa=X&ved=0ahUKEwiKltCfm-

vKAhUqmHIKHbAZAY84ChDoAQg8MAY#v=onepage&q=article%206&f=false 

https://books.google.al/books?id=PaHuAgAAQBAJ&pg=PA79&lpg=PA79&dq=persons+with+disabilities+under+roman+law&source=bl&ots=keIDXo0qnT&sig=tXVWYcuEop34HxHIbi8IXeLqem4&hl=en&sa=X&ved=0ahUKEwin98u7iZHKAhUKjSwKHUtZChUQ6AEIMzAH#v=onepage&q=persons%20with%20disabilities%20under%20roman%20law&f=false
https://books.google.al/books?id=PaHuAgAAQBAJ&pg=PA79&lpg=PA79&dq=persons+with+disabilities+under+roman+law&source=bl&ots=keIDXo0qnT&sig=tXVWYcuEop34HxHIbi8IXeLqem4&hl=en&sa=X&ved=0ahUKEwin98u7iZHKAhUKjSwKHUtZChUQ6AEIMzAH#v=onepage&q=persons%20with%20disabilities%20under%20roman%20law&f=false
http://digitalcommons.law.yale.edu/cgi/viewcontent.cgi?article=5447&context=fss_papers
http://www.un.org/esa/socdev/enable/rights/ahc6documents.htm
http://www.ohchr.org/EN/UDHR/Documents/UDHR_Translations/aln.pdf
https://books.google.al/books?id=FmuoB-BlMvEC&pg=PA234&lpg=PA234&dq=interpretation+article+6+of+universal+declaration+of+human+rights&source=bl&ots=A7BjoGgL3Q&sig=Lzo7rfdULscf-TMOwzUDCDcv-xg&hl=en&sa=X&ved=0ahUKEwiKltCfm-vKAhUqmHIKHbAZAY84ChDoAQg8MAY#v=onepage&q=article%206&f=false
https://books.google.al/books?id=FmuoB-BlMvEC&pg=PA234&lpg=PA234&dq=interpretation+article+6+of+universal+declaration+of+human+rights&source=bl&ots=A7BjoGgL3Q&sig=Lzo7rfdULscf-TMOwzUDCDcv-xg&hl=en&sa=X&ved=0ahUKEwiKltCfm-vKAhUqmHIKHbAZAY84ChDoAQg8MAY#v=onepage&q=article%206&f=false
https://books.google.al/books?id=FmuoB-BlMvEC&pg=PA234&lpg=PA234&dq=interpretation+article+6+of+universal+declaration+of+human+rights&source=bl&ots=A7BjoGgL3Q&sig=Lzo7rfdULscf-TMOwzUDCDcv-xg&hl=en&sa=X&ved=0ahUKEwiKltCfm-vKAhUqmHIKHbAZAY84ChDoAQg8MAY#v=onepage&q=article%206&f=false
https://books.google.al/books?id=FmuoB-BlMvEC&pg=PA234&lpg=PA234&dq=interpretation+article+6+of+universal+declaration+of+human+rights&source=bl&ots=A7BjoGgL3Q&sig=Lzo7rfdULscf-TMOwzUDCDcv-xg&hl=en&sa=X&ved=0ahUKEwiKltCfm-vKAhUqmHIKHbAZAY84ChDoAQg8MAY#v=onepage&q=article%206&f=false
https://books.google.al/books?id=FmuoB-BlMvEC&pg=PA234&lpg=PA234&dq=interpretation+article+6+of+universal+declaration+of+human+rights&source=bl&ots=A7BjoGgL3Q&sig=Lzo7rfdULscf-TMOwzUDCDcv-xg&hl=en&sa=X&ved=0ahUKEwiKltCfm-vKAhUqmHIKHbAZAY84ChDoAQg8MAY#v=onepage&q=article%206&f=false


 

 

‘aftësinë’ për t’i ushtruar këto të drejta. Persona të mitur ose me aftësi të kufizuara mendore, 

padyshim në bazë të nenit 6 kanë të drejtë për të pasur prona, por për shkak të mungesës të 

aftësisë apo kapacitetit mendor veprimet që mund të kryejnë me to, i kanë të kufizuara.17 Kjo 

nuk u konsiderua në atë kohë si në kundërshtim me natyrën universale të vetë nenit 6. 

Konventa Ndërkombëtare për të Drejtat Civile dhe Politike (KNDCP)18 

Më tej e drejta e njohjes së barabartë para ligjit gjendet në nenin 16 të KNDCP: ‚Secili ka tё 

drejtё t'i njihet personaliteti juridik kudo qoftё’, një formulim i njëjtë me atë DUDNj. Duke 

iu referuar procesit të hartimit të KNDCP rezulton që neni 16 ka pasur si qëllim vetëm 

zotësinë juridike dhe jo zotësinë për të vepruar. Edhe pse pati shumë diskutime në lidhje me 

ndërtimin e këtij neni, problemi qëndronte tek ndryshimet në sisteme të ndryshme ligjore 

(vende të ndryshme) të kuptimit të ‚ njohjes së barabartë‘, të ‚zotësisë juridike‘ apo ‚zotësisë 

për të vepruar‘ dhe si pasojë u vendos që formulimi i këtij neni do të lihej i njëjtë me atë të 

nenit 6 në DUDNj. Pavarësisht këtyre diskutimeve, kuptimi i nenit u sqarua përfundimisht në 

seancën e pesëmbëdhjetë nga Komiteti i Tretë i Asamblesë së Përgjithshme (1960) sipas së 

cilës neni 16 kishte për qëllim të siguronte se çdo person do të jetë një subjekt dhe jo një 

objekt i ligjit. Ai nuk kishte për qëllim të adresonte çështjen e zotësisë për të vepruar, e cila 

mund të jetë e kufizuar për arsye të ndryshme.19 

Konventa për Eliminimin e çdo lloj forme Diskriminimi ndaj Gruas (CEDAW)20 

CEDAW nga ana tjetër, përveç përdorimit të konceptit të njohjes së barabartë para ligjit të 

grave përfshin dhe termin‚ ‚kapacitet ligjor‘ duke theksuar që edhe pse grave u njihet 

kapaciteti ligjor, ato duhet të kenë dhe mundësi të njëjta me ato të burrave për ta ushtruar këtë 

kapacitet.21 Në ndryshim nga KNDCP (e cila natyrshëm aplikohet për të gjithë njerëzit pa 

përjashtime), CEDAW (e cila aplikohet për gratë) shton në këtë nen dhe ‘mundësinë për të 

ushtruar zotësinë juridike’. Gjatë diskutimeve të këtij neni, hartuesit janë kujdesur që të 

sqarojnë që KNDCP tashmë i njeh të gjithë njerëzve zotësinë juridike, duke përfshirë dhe 

                                                           
17 Ibid. 
18 Konventa Ndërkombëtare për të Drejtat Civile dhe Politike 

http://www.ohchr.org/Documents/ProfessionalInterest/ccpr.pdf 

 
19Background conference document prepared by the Office of the United Nations High Commissioner for 

Human Rights - Legal capacity: Dokument i përgatitur nga Zyra e Komisionerit të Lartë të Kombeve të 

Bashkuar për të Drejtat e Njeriut: Zotësia Juridike. 

http://www.un.org/esa/socdev/enable/rights/ahc6documents.htm 
20Konventa për Eliminimin e çdo lloj forme Diskriminimi ndaj Gruas 

http://www.un.org/womenwatch/daw/cedaw/ 

 
21 Neni 15:“1. Shtetet palë do t'u njohin grave barazinë me burrat përpara ligjit.2. Shtetet palë do t'u njohin 

grave, në fushën civile, zotësi juridike të njëjtë me atë të burrave dhe mundësi të njëjta për ta ushtruar këtë 

zotësi. Shtetet palë do t'u njohin grave në mënyrë të veçantë të drejta të barabarta për të lidhur kontrata dhe për 

të administruar pasuri dhe do t'i trajtojnë ato njësoj në të gjitha fazat e procedurës gjyqësore.3. Shtetet palë bien 

dakord se çdo kontratë ose çdo dokument tjetër privat i çfarëdolloji, që ka për efekt juridik të synojë kufizimin e 

zotësisë juridike të grave, duhet të konsiderohet i pavlefshëm. 

http://mobile.ikub.al/LIGJE/KONVENTA-MBI-ELIMINIMIN-E-Te-GJITHA-FORMAVE-Te-

DISKRIMINIMIT-NDAJ-GRAVE--101010001.aspx 

 

http://www.ohchr.org/Documents/ProfessionalInterest/ccpr.pdf
http://www.un.org/esa/socdev/enable/rights/ahc6documents.htm
http://www.un.org/womenwatch/daw/cedaw/
http://mobile.ikub.al/LIGJE/KONVENTA-MBI-ELIMINIMIN-E-Te-GJITHA-FORMAVE-Te-DISKRIMINIMIT-NDAJ-GRAVE--101010001.aspx
http://mobile.ikub.al/LIGJE/KONVENTA-MBI-ELIMINIMIN-E-Te-GJITHA-FORMAVE-Te-DISKRIMINIMIT-NDAJ-GRAVE--101010001.aspx


 

 

gratë, prandaj si fillim është riafirmuar parimi i përgjithshëm i njohjes së barabartë para ligjit 

dhe më pas është zbërthyer në kapacitet ligjor dhe kapacitet ligjor për të vepruar.  

Konventa Europiane për të Drejtat e Njeriut22  

Standardet e gjykatës Europiane të të Drejtave të Njeriut 

Gjykata Europiane e të Drejtave të Njeriut i është referuar në shumë raste KDPAK duke 

pranuar që ajo përbën ndër standardet më të larta sa i përket mbrojtjes së të drejtave të 

personave me aftësi të kufizuar. Në lidhje me njohjen e barabartë para ligjit, GjEDNj ka 

trajtuar disa çështje, të cilat kanë ndikuar përfundimisht në rritjen e nivelit të mbrojtjes të të 

drejtave të personave me aftësi të kufizuara, në rastet kur atyre i hiqet zotësia për të vepruar 

dhe sidomos kur ata vendosen në qendra ose institucione të mbyllura, siç janë: Salontaji-

Drobniak kundër Serbisë, Stanev kundër Bulgaria, Shtukaturov kundër Rusisë, DD kundër 

Lituanisë, X and Y kundër Kroacisë, Alajos Kiss kundër Hungarisë, Sykora kundër Çekisë, 

Lashin kundër Rusisë.  

Konventa Europiane për të Drejtat e Njeriut23nuk përmban konceptin e njohjes së barabartë 

para ligjit apo kapacitetit ligjor, sikurse dokumentet dhe konventat e sipërpërmendura. 

Megjithatë, ajo e ka shqyrtuar atë në kuadër të shkeljes së të drejtave që përmban kjo 

konventë, kryesisht në kuadër të të drejtës për një jetë familjare të qetë, proces të rregullt 

ligjor, apo dhe lirisë dhe sigurisë individuale. Në vendimet e gjykuara nga kjo gjykatë për 

rastet në fjalë, në mënyrë të vazhdueshme ka rezultuar një lidhje e qartë mes zotësisë për të 

vepruar dhe cënimit të të drejtave të sipërpërmendura por edhe jetesës së pavarur. Vendosja 

në qendra pa marrë pëlqimin, mosrishikimi i vendimit apo zotësisë për të vepruar, mospasja e 

asnjë mundësie për të zgjedhur vazhdimin e qëndrimit në qendra të tilla, apo dhe pamundësia 

për të zhvilluar marrëdhënie me botën e jashtme, apo persona të tjerë, të gjithë kanë qënë 

faktorë të cilët janë të lidhur me jetesën e pavarur dhe përfshirjen në komunitet. 

Tashmë kjo gjykatë ka trajtuar një sërë rastesh zotësinë juridike për të vepruar, të trajtuara 

këto më shumë në aspektin procedurial dhe jo në aspektin substancial të zotësisë për të 

vepruar. KDPAK e njeh zotësinë për të vepruar si pjesë e njohjes së barabartë para ligjit dhe 

si një element, i cili nuk mund të kufizohet, ose hiqet, ndërsa GjEDNj me anë të vendimeve, 

edhe pse i referohet KDPAK-së në mënyrë të vazhdueshme, lejon kufizimet, apo heqjen sipas 

legjislacioneve kombëtare, megjithëse vendos masa shumë herë më të rrepta dhe kërkon një 

analizë më gjithëpërfshirëse. Pra, GjEDNj vazhdon të lejojë heqjen apo kufizimin përsa kohë 

është sipas standardeve të vendosura nga vetë ajo, ndërsa KDPAK nuk lejon heqjen apo 

kufizimin në asnjë rast dhe konsideron atë diskriminim. Një nga kritikat e vazhdueshme ndaj 

vendimeve të GjEDNj në lidhje me trajtimin e zotësië juridike për të vepruar është që ajo ka 

dështuar në mënyrë të vazhdueshme për ta parë atë si diskriminim ndaj personave me aftësi të 

kufizuara mendore. Megjithatë, duke parë vendimet e sipërpërmendura dhe njohjen e 

KDPAK si instrumentin më të fuqishëm në mbrojtjen e të drejtave të personave me aftësi të 

                                                           
22 Konventa Europiane e të Drejtave të Njeriut http://www.echr.coe.int/Documents/Convention_SQI.pdf 
23Konventa Europiane e të Drejtave të Njeriut http://www.echr.coe.int/Documents/Convention_SQI.pdf 

kufizuara, duhet thënë që edhe GJEDNj po përparon me hapa të sigurtë drejt njohjes para 

ligjit të personave me aftësi të kufizuara dhe njohjes së zotësisë për të vepruar si një e drejtë 

universale, e cila nuk mund të kufizohet. 

 

IV.KAPACITETI LIGJOR, JETESA E PAVARUR DHE PËRFSHIRJA NË 

KOMUNITET  

IV.1 Neni 12 Njohja e barabartë para ligjit24 

KDPAK e miratuar në vitin 2006 nga Asambleja e Kombeve të Bashkuara, solli një qasje 

krejtësisht të re ndaj personave me aftësi të kufizuara mendore, në lidhje me njohjen e 

barabartë të tyre para ligjit. Ajo po udhëheq transformime rrënjësore në fushën ligjore sa i 

përket njohjes së barabartë para ligjit e sidomos zhvillimit të kapacitetit ligjor në kontekstin e 

personave me aftësi të kufizuara mendore. Në krahasim me parashikimet në dokumentët e 

konventat ndërkombëtare të renditura më lart, kjo konventë në mënyrë eksplicite sqaron 

konceptin e kapaciteti ligjor në lidhje me personat me aftësi të kufizuara. Edhe pse të drejtat, 

përfshirë të drejtën e njohjes së barabartë para ligjit kanë natyrë universale, në rastin e 

personave me aftësi të kufizuara, kjo e drejtë ishte subjekt kufizimesh të cilat 

konsideroheshin të ligjshme dhe nuk cënonin karakterin universal. Tashmë në kuptimin e 

kësaj konvente heqja e kapacitetit ligjor, për shkak të aftësisë së kufizuar përbën shkelje të së 

drejtës ndërkombëtare dhe diskriminim për shkak të aftësisë së kufizuar.  

                                                           
24 Njohja e barabartë para ligjit: „1. Shtetet Palë riafirmojnë se personat me aftësi të kufizuar kanë të drejtën e 

njohjes kudo si persona përpara ligjit.  

2. Shtetet Palë pranojnë që personat me aftësi të kufizuar gëzojnë kapacitetin ligjor njësoj si pjesa tjetër e 

popullsisë në të gjitha aspektet e jetës.  

3. Shtetet Palë do të marrin masat e duhura për tu siguruar personave me aftësi të kufizuar akses në lidhje me 

mbështetjen që ata mund të kërkojnë në ushtrimin e kapacitetit të tyre ligjor.  

4. Shtetet Palë në përputhje me ligjet ndërkombëtare për të drejtat e njeriut do të sigurohen që të gjitha masat që 

lidhen me ushtrimin e kapacitetit ligjor përmbajnë standarde të përshtatshme dhe efikase për të parandaluar 

abuzimin. Këto standarde do të bëjnë të mundur që masat që lidhen me ushtrimin e kapacitetit ligjor respektojnë 

të drejtat, vullnetin dhe preferencat e personit nuk kanë konflikt interesi dhe ndikim të panevojshëm, janë në 

propocion dhe të përshtatura sipas rrethanave të personit, aplikohen për periudhën më të shkurtër të mundshme 

dhe u nënshtrohen shqyrtimeve të regullta nga një autoriteti kompetent, i pavarur dhe i paanshëm apo një trupe 

gjyqësore. Standardet do të jenë proporcionale më masën që këto masa cënojnë të drejtat dhe interesat e 

personit. 

5. Në varësi të dispozitave të këtij neni, Shtetet palë do të marrin të gjitha masat e duhura dhe efektive për të 

siguruar të drejtën e barabartë e personave me aftësi të kufizuar për të patur në pronësi apo për të trashëguar 

prona, për të kontrolluar çështjet e tyre financiare dhe për të pasur akses të barabartë në kreditë bankare, 

hipoteka dhe forma të tjera të kredive financiare dhe do të sigurohet që personave me aftësi të kufizuar nuk iu 

hiqet në mënyrë arbitrare prona.” 

http://www.qbz.gov.al/botime/fletore_zyrtare/2012/PDF-2012/157-2012.pdf 

Neni 12 ka qënë neni më i debatuari gjatë procesit të hartimit të KDPAK dhe është diskutuar 

gjatë mbi faktin nëse personat me aftësi të kufiuara gëzojnë vetëm kapacitet ligjor apo 

gëzojnë dhe të drejtën e ushtrimit të këtij kapaciteti. Në përfundim të këtij procesi u vendos 

për një zhvendosje të paradigmës nga modeli i vendimarrjes përmes kujdestarit ligjor tek 

modeli i vendimarrjes së mbështetur. 25 

Në paragrafin e parë 12 (1), ritheksohet e drejta njohjes së barabartë para ligjit e personave 

me aftësi të kufizuara, duke përdorur të njëjtin përkufizim si tek DUDNJ, KNDCP dhe 

CEDAË. Siç u sqarua më lart, në DUDNj dhe KNDCP me këtë të drejtë nënkuptohej vetëm 

zotësia juridike dhe jo zotësia për të vepruar.  

Paragrafi i dytë 12 (2) fut sërish konceptin e kapacitetit ligjor sikurse dhe CEDAË në rastin e 

grave. Ky paragraf vendos detyrimin për shtetet të cilat duhet të garantojnë, që personat me 

aftësi të kufizuar do të gëzojnë kapacitetin ligjor njësoj si pjesa tjetër e popullsisë në të gjitha 

aspektet e jetës. Megjithatë, ka pasur disa diskutime mbi atë se çfarë do të thotë të gëzosh 

kapacitetin ligjor si person me aftësi të kufizuara njësoj si pjesa tjetër e popullsisë. Kjo, pasi 

shumë legjislacione, heqjen e kapacitetit ligjor e barazojnë me aftësi të kufizuara mendore 

ose e shohin si derivat të aftësisë së kufizuar. Edhe pjesës tjetër të popullsisë‘ duke 

nënkuptuar personat pa aftësi të kufizuara, mund t’i hiqet gjithashtu për arsye të ndryshme 

(kryesisht çrregullime të shëndetit mendore apo varësi të ndryshme nga alkoli, substancat 

narkotike e të tjera) kapaciteti ligjor. Kanë lindur vazhdimisht pyetje të llojit, nëse kjo 

konventë kërkon të adresojë çështjet e kapacitetit ligjor të të gjithë popullatës apo vetëm të 

personave me aftësi të kufizuara.26 Megjithatë, në lidhje me këtë, mund të thuhet që personat 

me aftësi të kufizuara kërkojnë të trajtohen në kushte të barabarta me të tjerët. Ky është thelbi 

i kërkesës edhe në lidhje me njohjen e barabartë para ligjit. Nëse masat do të aplikohen për të 

gjithë popullatën, atëherë këtu janë të përfshirë dhe personat me aftësi të kufizuara, por duke 

u siguruar që masat nuk kanë shtrirje dhe efekte diskriminuese vetëm tek personat me aftësi 

të kufizuara.  

Në paragrafin e tretë të këtij neni kërkohet nga Shtetet Palë që të marrin masat e duhura për 

t‘iu siguruar personave me aftësi të kufizuar akses në lidhje me mbështetjen që ata mund të 

kërkojnë në ushtrimin e kapacitetit të tyre ligjor. Ky paragraf fut konceptin e vendimarrjes 

përmes mbështetjes për të cilën është shteti që duhet të marrë masa për t’ia siguruar 

personave të cilët mund ta kërkojnë. Këtu rezulton, që janë personat  me aftësi të kufizuara që 

mund ta kërkojnë këtë mbështetje. Pra, janë ata vetë që e kërkojnë kur e gjykojnë të 

nevojshme. 

                                                           
25 A Handbook on the Human Rights of Persons with Disabilities Marianne Schulze Understanding The UN 

Convention On The Rights Of Persons With Disabilities: Udhëzues për të drejtat e personave me aftësi të 

kfuizuara; Të kuptuarit e Konventës për të Drejtat e Personave me Aftësi të Kufizuara, Marianne Schulze, 

Handicap International 2010. http://www.hiproweb.org/uploads/tx_hidrtdocs/HICRPDManual2010.pdf 
26The Right to Legal Capacity under the UN Convention on the Rights of Persons with Disabilities: Key 

Concepts and Directions from Law Reform: E drejta e kapacitetit ligjor në Konventën për të Drejtat e Personave 

me Aftësi të Kufizuara: Koncepte kyçe dhe Drejtime për Reformën Ligjore, Michael Bach, 2009. 

https://irisinstitute.files.wordpress.com/2012/01/the-right-to-legal-capacity-under-the-un-convention_cr.pdf 

Pra, mund të konkludohet, që paragrafi i parë rregullon njohjen e barabartë, në kuptimin e 

zotësisë juridike, i dyti përfshin edhe të drejtën për të ushtruar këto të drejta, ndërsa i treti 

rregullon mënyrën dhe siguron që në mënyrë që ky kapacitet të ushtrohet, duhet që të merren 

masa për ofrimin e mbështetjes, për ata persona që e kërkojnë.  

Paragrafi i katërt 12 (4) i KDPAK parashikon masat mbrojtëse që çdo shtet duhet të sigurojë 

në mënyrë që të mos ketë abuzime ndaj personaveme aftësi të kufizuara. Ai siguron që 

standardet e këtyre masave mbrojtëse për ushtrimin e kapaciteti ligjor duhet të jenë të tilla që 

të respektojnë vullnetin dhe preferencat e personit dhe të mos ketë ndikim të panevojshëm tek 

personi. Këtu, neni siguron që është vetë personi që merr vendimet, janë preferencat e tij më 

të rëndësishme. Paragrafi dhe i gjithë neni nuk përfshin konceptin  e ‚interesit më të lartë‘, 

sikurse ndodh rëndom në legjislacion, por bazohet tek vullneti dhe preferencat e vetë 

personit, i cili kërkon mbështetje për të marrë vendime, pra, për të ushtruar kapacitetin ligjor.  

„Masat, vijon më tej paragrafi, duhet të jenë në proporcion dhe të përshtatura sipas rrethanave 

të personit, të aplikohen për periudhën më të shkurtër të mundshme dhe t‘u nënshtrohen 

shqyrtimeve të rregullta nga një autoritet kompetent, i pavarur dhe i paanshëm, apo një trupë 

gjyqësore.“ Në lidhje me sa më sipër, ka pasur disa debate. Kështu është diskutuar mbi atë 

nëse këto masa mbrojtëse nënkuptojnë në një formë të heshtur legjitimitetin e kujdestarisë 

ligjore (vendimarrjes përmes kujdestarit ligjor) apo nëse këto masa i referohen vetëm 

formave të ndryshme të vendimarrjes së mbështetur (mbështetjes së prezantuar në paragrafin 

12 (3). Disa janë të mendimit se paragrafi 12 (4) vlen për modelin e kujdestarisë ligjore duke 

pranuar që numri i personave që i nënshtrohen këtij modeli dhe abuzimit që e shoqëron atë, 

duhet të minimizohen. Ndërsa disa të tjerë kanë interpretim të ndryshëm duke pranuar që 

paragrafi 12 (4) i referohet vetëm vendimarrjes së mbështetur dhe nuk duhet të nënkuptojë 

nevojën për kujdestari ligjore. Mbetet ende shumë e vështirë për t‘u adresuar situata e një 

personi me nevoja të mëdha për mbështetje dhe pa të afërm të cilët mund të kuptonin qëllimet 

e tij në kushtet kur nuk mund të komunikojë, apo situata e një personi në koma, i cili nuk ka 

dhënë ose lënë udhëzime paraprake.27 Këto janë rastet, në të cilat modelet e vendimarrjes së 

mbështetur sfidohen më shumë nga kritikët e tyre. Si do të merren vendimet në këto raste? A 

do të konsiderohet vendimarrja e mbështetur në këto raste si një vendimarrje realisht e 

mbështetur apo do të nënkuptojë një model kujdestarie të vjetër por me një emër të ri? Më 

poshtë do të adresohen dhe këto pyetje komplekse. 

Në paragrafin 5 fokusi vendoset tek çështjet financiare, aksesi në produkte financiare, 

trashëgimi dhe kërkohet që shtetet të marrin masa që personat me aftësi të kufizuara t’i 

gëzojnë këto të drejta njësoj si të tjerët. Duke njohur historikun dhe praktikën e abuzimit dhe 

shfrytëzimit të personave me aftësi të kufizuar sidomos në çështjet financiare, një paragraf i 

posaçëm i është kushtuar atyre duke lënë të nënkuptohet në mënyrë më specifike mbrojtja 

dhe gëzimi i këtyre të drejtave. Ky paragraf konsiderohet si i lidhur në mënyrë të 

                                                           
27 Legal capacity in international human rights law: Kapaciteti ligjor në të drejtën ndërkombëtare, 
Universiteti i Leiden, Lewis, Oliver,  2015.https://openaccess.leidenuniv.nl/handle/1887/33834 

drejtëpërdrejtë me nenin 19 mbi jetesën e pavarur dhe përfshirjen në komunitet dhe me nenin 

27 mbi punësimin.28 

IV.2 Neni 12: E drejta për njohje të barabartë para ligjit: Komenti i Përgjithshëm 

Numër 129 (2014)  

Komiteti për të Drejtat e Personave me Aftësi të Kufizuara (Komiteti), Sesioni 11, 31 Mars- 

11 Prill 2014 

Komiteti ka njohur përmes këtij komenti rëndësinë themelore që ka neni 12, por edhe 

mënyrën e gabuar të të kuptuarit të këtij nenit nga shumë shtete. Ka keqkuptime në lidhje me 

qëllimin e këtij neni, ashtu edhe me detyrimet që kanë shtetet për arritjen e tij. Sikurse edhe 

më lart u pasqyrua, ‘kapaciteti ligjor’ është një koncept i njohur nga DUDNj, KNDCP dhe 

CEDAË. Njohja e barazisë para ligjit është parim i të drejtës ndërkombëtare dhe zbatimi i 

këtij parimi është i domodoshëm në ushtrimin e gëzimin e të gjithë të drejtave të njeriut. 

Komiteti sqaron që kapaciteti ligjor përfshin zotësinë juridike, si edhe zotësinë për të vepruar 

dhe që me kapacitetin ligjor duhet të kuptohet pikërisht kjo përbërje, me dy elementë, edhe në 

dokumentet ndërkombëtare të mësipërme. Komiteti thekson më tej universalitetin e 

kapacitetit ligjor dhe thekson që ajo u njihet njerëzve vetëm nga fakti i të qënit njerëz duke 

përfshirë edhe personat me aftësi të kufizuara. Në mënyrë që ata të gëzojnë kapacitetin ligjor 

duhet të kenë të dy elementët: zotësinë juridike dhe zotësinë juridike për të vepruar. Këto dy 

elementë nuk mund të ndahen.30 

Në këtë koment, Komiteti thekson që kapaciteti ligjor (zotësia juridike) ndryshon nga 

kapaciteti mendor. Kapaciteti mendor (në bazë të të cilit hiqet zotësia për të vepruar) është 

aftësia për të marrë vendime, aftësi e cila ndryshon nga individi në individ dhe e cila varet 

nga një sërë faktorësh mjedisorë dhe socialë. Ky koncept është në vetvete shumë 

kontradiktor. Ai nuk është objektiv apo i bazuar në fakte shkencore, sikurse prezantohet 

shpeshherë, por është i vendosur në një kontekst të caktuar shoqëror ose politik.  Ndër 

raportet e Shteteve dorëzuar pranë këtij Komiteti është vënë re që konceptet e kapacitetit 

ligjor dhe atij mendor janë të ndërthurur, apo kombinuar me njëri tjetrin në mënyrë të atillë 

që, kur një person ka aftësi të reduktuara, apo të kufizuara për të marrë vendime, kjo përbën 

arsye për heqjen e zotësisë për të vepruar. Një vendim i tillë zakonisht merret mbi bazën e tre 

mënyrave. Mënyra e parë e parë e heqjes së zotësisë për të vepruar mbështetet vetëm mbi 

ekzistencën e një diagnoze (kjo qasje quhet qasje e bazuar në statusin ‘mendor’ të personit). 

Mënyra e dytë bazohet mbi faktin nëse një person mund të marrë vendime që kanë pasoja 

negative për atë. Pra nëse rezultati i një vendimi është negativ për personin ai nuk duhet të 

                                                           
28 Legal capacity of persons with intellectual disabilities and persons with mental health problems Kapaciteti 

ligjor i personave me aftësi të kufizuara intelektuale dhe personat me problem të shëndetit mendor, FRA – 

European Union Agency for Fundamental Right, 2013. http://fra.europa.eu/sites/default/files/legal-capacity-

intellectual-disabilities-mental-health-problems.pdf 

 
29Koment i Përgjithshëm Nr. 1, 2014 http://www.ohchr.org/EN/HRBodies/CRPD/Pages/GC.aspx 
30Komentin i përgjithshëm Numër 1, Neni 12: E drejta për njohje të barabartë para ligjit,Komiteti për të Drejtat 

e Personave me Aftësi të Kufizuara (Komiteti) Sesioni 11, 31 Mars- 11 Prill 2014 

http://www.ohchr.org/EN/HRBodies/CRPD/Pages/GC.aspx 

http://fra.europa.eu/sites/default/files/legal-capacity-intellectual-disabilities-mental-health-problems.pdf
http://fra.europa.eu/sites/default/files/legal-capacity-intellectual-disabilities-mental-health-problems.pdf
http://www.ohchr.org/EN/HRBodies/CRPD/Pages/GC.aspx
http://www.ohchr.org/EN/HRBodies/CRPD/Pages/GC.aspx


 

 

lejohet të marrë asnjë vendim tjetër (qasja bazuar mbi rezultatet). Së fundmi, mënyra e tretë 

bazohet në vlerësimin e aftësive të pamjaftueshme për vendimarrje të personit (qasja 

funksionale), e cila përpiqet të vlerësojë kapacitetin mendor dhe të heqë zotësinë për të 

vepruar në bazë të këtij vlerësimi. Pra, për heqjen e zotësisë për të vepruar përdoren tre qasje: 

qasja bazuar ekskluzivisht mbi diagnozën dhe/ose gjendjen mjekësore, qasja bazuar mbi 

pasojat e vendimit që merr personi dhe qasja funksionale. Kjo e fundit që është edhe më e 

përhapura, është një qasje e cila bazohet në faktin nëse personi nën vlerësim kupton apo 

mirëpeshon informacionin që ka, i cili i serviret për të marrë një vendim, të kuptojë natyrën 

dhe pasojat e vendimit. Kjo qasje ndryshon nga dy të parat, pasi ajo nuk mohon krejtësisht 

aftësinë e personit, siç ndodh me dy të parat, por rekomandon kufizimet më të lehta të 

mundshme, kufizon kohën e kufizimit të zotësisë dhe siguron një mbrojtje më të mirë ndaj 

abuzimeve të mundshme. Pra, zotësia mund të hiqet kur plotësohen kushte të caktuara, siç 

janë, të vlerësuarit rast pas rasti, kufizim për një kohë të caktuar dhe ushtrim i kontrollit mbi 

mënyrën e ushtrimit të kujdestarisë. Kjo qasje gjendet në rekomandimin 99/4 të Këshillit të 

Evropës31, i cili paraprin edhe nenin 12 të KDPAK dhe hedh poshtë dy qasjet e para.32Në 

lidhje me këtë qasje, Komiteti vlerëson që ka dy probleme kryesore. Së pari: kjo qasje është 

diskriminuese në raport me personat me aftësi të kufizuara dhe së dyti, bazohet në 

prezumimin e të kuptuarit të mendjes njerëzore dhe në rastet kur testi i vlerësimit nuk kalohet 

nga personi, atij i mohohet një e drejtë themelore, siç është ajo e njohjes së barabartë para 

ligjit. Neni 12 nuk lejon përdorimin e asnjë prej qasjeve të sipërpërmendura dhe vendos 

detyrimin për t’i dhënë çdo personi të gjithë mbështetjen e nevojshme për të marrë vendimet. 

Nëse do të kryhen vlerësime, ato duhet të kryhen vetëm me qëllimin e përcaktimit të nivelit 

për mbështetje dhe jo për heqjen apo kufizimin e zotësisë për të vepruar. 

Përsa i përket vendimarrjes së mbështetur, Komiteti jep një orientim të rëndësishëm. Ajo 

duhet të bazohet çdo herë në vullnetin dhe preferencat e personit dhe jo sipas modelit të 

interesit më të lartë (sikurse veprohet në rastin e të miturve). ‘Me mbështetje’ kuptohen një 

sërë formash formale dhe joformale të asistencës, qoftë kjo në lehtësimin e komunikimit apo 

në forma të tjera, si dhënien e informacionit në mënyrë të përshtatur, aksesi i përgjithshëm në 

institucione, si banka apo institucione të tjera private. Personat zgjedhin një person, ose disa 

persona, familjarë ose jo, si persona mbështetës në ushtrimin e kapaciteti ligjor. Ata mund të 

planifikojnë në kohë se kush apo si do të marrë vendimet në situatat kur ata vetë nuk do të 

mund të shprehin vullnetin dhe preferencat e tyre, si për shembull delegimin e vendimarrjes 

përmes një kontrate, apo deklarate për situata të caktuara. Komenti sqaron më tej që Shtetet 

në bazë të nenit 12 kanë detyrimin për të shfuqizuar ligjet të cilat lejojnë heqjen e zotësisë 

juridike për të vepruar, në mënyrë të plotë, apo të pjesshme dhe t’i zëvëndësojnë ato me 

                                                           
31 On principles concerning the legal protection the legal protection of incapable adults: , ‘Mbi parimet e 

mbrojtjes ligjore të të rrituve pa zotësi’, Rekomandimi Numër (99)4, Këshilli i Ministrave, 1999 

https://wcd.coe.int/ViewDoc.jsp?id=407333&BackColorInternet=9999CC&BackColorIntranet=FFBB55&Back

ColorLogged=FFAC75 

 
32Legal capacity in international human rights law: Kapaciteti ligjor në të drejtën ndërkombëtare, 
Universiteti i Leiden, Lewis, Oliver,  2015. https://openaccess.leidenuniv.nl/handle/1887/33834 

modelin e vendimarrjes së mbështetur. Duke iu referuar dhe parimit të realizimit progresiv, 

Komiteti përmes këtij komenti rithekson që e drejta për njohje të barabartë para ligjit është 

një e drejtë civile dhe si e tillë ajo nuk është subjekti i realizimit progresiv, siç janë të drejtat 

me natyre ekonomike dhe sociale, por atij të menjëhershëm nga Shtetet. Megjithatë, shumë 

shtete, duke përfshirë dhe Shqipërinë, përjetojnë sfida e probleme në lidhje me zbatimin e 

menjëhershëm të këtij neni. 

 

IV.3 Neni 19 Jetesa e pavarur Konventa për të Drejtat e Personave me aftësi të 

Kufizuara33     

Konventa për të Drejtat e Personave me Aftësi të Kufizuara ka hyrë në fuqi më 3 Maj të vitit 

2008. KDPAK nuk sjell të drejta të reja për personat me aftësi të kufizuara, por më tepër 

kufizohet në dhënien e udhëzimeve dhe parimeve mbi bazën e të cilave duhet të realizohen të 

drejtat ekzistuese në mënyrë specifike për të drejtat e personave me aftësi të kufizuara. Edhe 

pse kjo konventë thekson se nuk ka sjellë të drejta të reja, ajo përmend disa parime si 

aksesibiliteti apo jetesa e pavarur, të cilat interpretohen nga disa si parime e nga disa të tjerë 

si të drejta. KDPAK është instrumenti i parë ligjor ndërkombëtar, i cili përmend dhe rregullon 

në mënyrë specifike të drejtën e personave me aftësi të kufizuara për të jetuar në komunitet. 

Siç njihet botërisht segregimi apo izolimi i personave me aftësi të kufizuara është në 

kundërshtim me të drejtën ndërkombëtare dhe me të drejtat e tyre. Megjithatë, pavarësisht 

kësaj shumë pak veprime janë ndërmarrë në drejtim të krijimit, apo zhvillimit të alternativave 

të tjera të ndryshme nga alternativat e institucionalizimit, alternativa të cilat vazhdojnë të 

përdoren gjerësisht akoma në shumë vende.34  

Përkujdesi për personat me aftësi të kufizuara mendore ka pësuar ndryshime të mëdha në dy 

shekujt e fundit. Në shekullin e 19-të u ndërtuan institucione të mëdha në vendet e 

industrializuara për pacientët me probleme mendore. Kushtet në këto institucione u 

përkeqësuan në shekullin e 20-të dhe në vitet ’50 filloi procesi i deinstitucionalizimit. Nga ajo 

                                                           
33 Shtetet Palë në këtë Konventë njohin të drejtën e barabartë të të gjithë personave me aftësi të kufizuar për të 

jetuar në komunitet, me zgjedhje të barabarta me të tjerët dhe do të marrin masat e duhura dhe efektive për të 

bërë të mundur që personat me aftësi të kufizuar të gëzojnë plotësisht këtë të drejtë dhe përfshirjen e 

pjesëmarrjen e tyre të plotë në komunitet, përfshirë dhe duke u siguruar që:  

 (a) Personat me aftësi të kufizuar të kenë mundësinë për të zgjedhur vendbanimin e tyre, ku dhe me kë do të 

jetojnë, njësoj si të tjerët dhe të mos jenë të detyruar të jetojnë në një mënyrë të veçantë të caktuar jetese;   

(b) Personat me aftësi të kufizuar të kenë akses ndaj një gamë të gjerë shërbimesh mbështetëse në shtëpi, 

shërbimesh rezidenciale, shërbimesh në komunitetet, duke përfshirë asistencën personale dhe të parandalojnë 

izolimin dhe veçimin e tyre nga komuniteti;   

(c) Shërbimet dhe objektet komunitare për popullatën në përgjithësi të jenë të disponueshme në baza të 

barabarta për personat me aftësi të kufizuar dhe t’iu përgjigjen nevojave të tyre.    

 
34 Creating Successful Campaigns for Community Living: Krijimi i fushatave të suksesshme për jetesën e 

pavarur. Manual advokimi për organizatat dhe ofruesit e shërbimeve, ECCL, version i rishikuar 2011. 

 http://community-living.info/wp-content/uploads/2014/02/Advocacy_manual.pdf 

kohë janë krijuar një sërë shërbimesh në komunitet për të siguruar forma alternative të 

përkujdesit.35 Duhet theksuar që jetesa e pavarur dhe përfshirja në komunitet nuk është vetëm 

një çështje e deinstitucionalizimit. Nivelet e larta të institucionalizimit lidhen ngushtë me 

mungesën e shërbimeve në komunitet. Nga ana tjetër, mungesa e shërbimeve në komunitet lë 

pa zgjedhje personat me aftësi të kufizuara, e si pasojë ata vazhdojnë të jetojnë, apo 

“zgjedhin” të jetojnë në institucione. Është e rëndësishme që procesi i deinstitucionalizimit të 

zhvillohet paralelisht me ngritjen e shërbimeve në komunitet. Në lidhje me këtë mund të 

theksohet dhe një shqetësim i Komitetit për të Drejtat e Personave me Aftësi të Kufizuara, i 

ngritur në konkluzionet përfundimtare,36 bazuar mbi raportin e dorëzuar nga shteti i Spanjës. 

Ky shqetësim ka të bëjë pikërisht me mungesën e burimeve dhe shërbimeve për të mundësuar 

jetesën e pavarur sidomos në zonat rurale, pasi personat me aftësi të kufizuara në kushtet e 

këtyre mungesave, nuk kanë lirinë e zgjedhjes dhe janë të detyruar të jetojnë në institucione 

rezidenciale, pasi këto janë zgjedhja e vetme.  

Personat me aftësi të kufizuara në Europë përmendin përveç institucionalizimit edhe disa 

barierra të tjera, të cilat ndikojnë negativisht në realizimin e jetesës së pavarur, apo përfshirjes 

së tyre në komunitet. Kështu, disa nga këto barierra janë; mungesa e shërbimeve në 

komunitet, mungesa e buxheteve, mungesa e aksesit, mungesa e kapacitetit ligjor, mungesa e 

punësimit në tregun e hapur të punës, i cili vjen si pasojë e një arsimi special shpeshherë, gjë 

që ndikon më vonë negativisht në përfshirjen në tregun e hapur të punës, në të drejtën e votës 

dhe në jetën politike në përgjithësi.37 

Sikurse u theksua dhe pak më lart, jetesa e pavarur përshkruhet si parim dhe njëkohësisht si 

një lëvizje e komunitetit të personave me aftësi të kufizuara për vetëvendosje, mundësi të 

barabarta dhe respekt. Jetesa e pavarur nuk ka të bëjë me të jetuarit në izolim apo të jetuarit 

pa ndihmën e askujt.38   

 

                                                           
35 Deinstitutionalization and reinstitutionalization: major changes in the provision of mental healthcare: 
Deinstitucionalizimi dhe riinstitucionalizimi: ndryshime madhore në shërbimet shëndetësore të shëndetit 

mendor, Walid Fakhouri, Stefan Priebe, 2007. 

http://webspace.qmul.ac.uk/spriebe/publications/pub%20by%20year/2007/2007%20-

%20Deinstitutionalisation%20and%20reinstitutionalisation%20-

%20major%20changes%20in%20the%20provision%20of%20mental%20heathcare%20Psychiatry%206,%2031

3-316.pdf 

 
36Concluding observations of the Committee on the Rights of Persons with Disabilities, Spain: Konkluzione të 

Komitetit për të Drejtat e Personave me Aftësi të Kufizuara për Spanjën, 19–23 Shtator 2011. 

http://tbinternet.ohchr.org/_layouts/treatybodyexternal/Download.aspx?symbolno=CRPD%2fC%2fESP%2fCO
%2f1&Lang=en 
 
37 Choice and control: the right to independent living: Zgjedhja dhe kontrolli: E drejta për jetesë të pavarur, 

European Union Agency for Fundamental Rights (FRA), 2012. 

http://fra.europa.eu/sites/default/files/fra_uploads/2129-FRA-2012-choice-and-control_EN.pdf 

 
38 A Handbook on the Human Rights of Persons with Disabilities Marianne Schulze Understanding The UN 

Convention On The Rights Of Persons With Disabilities: Udhëzues për të drejtat e personave me aftësi të 

kfuizuara; Të kuptuarit e Konventës për të Drejtat e Personave me Aftësi të Kufizuara, Marianne Schulze, 

Handicap International 2010. http://www.hiproweb.org/uploads/tx_hidrtdocs/HICRPDManual2010.pdf 

http://webspace.qmul.ac.uk/spriebe/publications/pub%20by%20year/2007/2007%20-%20Deinstitutionalisation%20and%20reinstitutionalisation%20-%20major%20changes%20in%20the%20provision%20of%20mental%20heathcare%20Psychiatry%206,%20313-316.pdf
http://webspace.qmul.ac.uk/spriebe/publications/pub%20by%20year/2007/2007%20-%20Deinstitutionalisation%20and%20reinstitutionalisation%20-%20major%20changes%20in%20the%20provision%20of%20mental%20heathcare%20Psychiatry%206,%20313-316.pdf
http://webspace.qmul.ac.uk/spriebe/publications/pub%20by%20year/2007/2007%20-%20Deinstitutionalisation%20and%20reinstitutionalisation%20-%20major%20changes%20in%20the%20provision%20of%20mental%20heathcare%20Psychiatry%206,%20313-316.pdf
http://webspace.qmul.ac.uk/spriebe/publications/pub%20by%20year/2007/2007%20-%20Deinstitutionalisation%20and%20reinstitutionalisation%20-%20major%20changes%20in%20the%20provision%20of%20mental%20heathcare%20Psychiatry%206,%20313-316.pdf

http://fra.europa.eu/sites/default/files/fra_uploads/2129-FRA-2012-choice-and-control_EN.pdf

“Jetesë e pavarur nuk do të thotë se ne duam të bëjmë çdo gjë vetë dhe se nuk kemi nevojë 

për njeri, apo që duam të jetojmë në izolim. Jetesë e pavarur do të thotë se ne kërkojmë të 

kemi të njëjtat zgjedhje dhe të njëjtin kontroll mbi jetën tone të përditshme si personat pa 

aftësi të kufizuara, fqinjët dhe miqtë tanë. Ne duam të rritemi në familjet tona, të shkojmë në 

shkollat e lagjes, të përdorim të njëjtin autobus si fqinjët tanë, të kemi një punë në përputhje 

me arsimin dhe aftësitë tona, të krijojmë familjet tona. Ashtu si të gjithë të tjerët, ne duhet të 

drejtojmë jetët tona, të mendojmë dhe të flasim për veten tonë. Ne jemi ekspertët më të mirë 

për nevojat tona, ne duhet të tregojmë zgjidhjet që ne duam, duhet të jemi në krye të drejtimit 

të jetës tonë, ashtu si gjithë të tjerët. Për këtë qëllim ne duhet të mbështetemi dhe të mësojmë 

nga njëri-tjetri, të organizohemi dhe të punojmë për ndryshimet politike që çojnë në 

mbrojtjen e të drejtave tona.” 39 

 

Neni 19, Jetesa e pavarur Konventa për të Drejtat e Personave me aftësi të Kufizuara    

Jetesa e pavarur dhe përfshirja në komunitet janë disa nga të drejtat themelore të njeriut, të 

cilat konkretizohen më së miri në Konventën për të Drejtat e Personave me Aftësi të 

Kufizuara, në nenin 19 të saj.  

Në hapjen e këtij neni, njihet e drejta e barabartë e të gjithë personave me aftësi të kufizuara, 

pa bërë ndonjë klasifikim të aftësive të kufizuara në bazë të llojit apo rëndesës së tyre. 

Kërkohet nga shtetet që të merren masat e duhura dhe efektive që t’iu mundësojnë personave 

me aftësi të kufizuara gëzimin e kësaj të drejte, përfshirjen në komunitet. Kuptimi i 

efektivitetit të masave mund të jetë subjektiv. Kështu për shembull, transferimi i personave 

nga institucione të mëdha në formate të tjera, ku ka shumë më pak njerëz, nuk do të thotë që 

masat janë të përshtatshme dhe efektive, pasi veçoritë e institucioneve të mëdha mund të jenë 

të dubluara edhe në formate më të vogla. Duhet theksuar që në hapjen e këtij neni, 

pavarësisht titullit, përmendet vetëm koncepti i përfshirjes në komunitet dhe jo jetesa e 

pavarur. Në të vërtetë, përfshirja në komunitet shihet si një aspekt jetësor për pavarësinë edhe 

mbështetjen e tyre. 40 

Jetesa e pavarur dhe përfshirja në komunitet është e lidhur ngushtë me të drejta të tjera të tilla 

si; mosdiskriminimi, moscënimi i integritetit fizik dhe mendor, liria, liria nga trajtimi 

çnjerëzor ose degradues, autonomia, kapaciteti ligjor, e drejta e privatësisë dhe jetës familjare 

dhe liria e lëvizjes. Megjithatë jetesa në komunitet është më shumë një shumë e këtyre të 

United Nations Convention on the Rights of Persons with Disabilities: Të jetosh – Të jetosh në mënyrë të 

pavarur dhe të përfshihesh në komunitet Një studim lijor mbi përdorimin actual dhe të ardhshëm të fondeve 

strukturore të BE për realizimin e nenit 19 të KDPAK. Zyra e Komisionerit të Lartë  të Kombeve të Bashkuara 

drejtave së bashku. Jetesa në komunitet është gjithashtu e lidhur me shërbimet shëndetësore, 

arsimin, skemat e mbështetjes sociale, tregun e punës dhe me aksesueshmërinë në këto 

shërbime e megjithatë, ajo nuk është vetëm një çështje aksesueshmërie.41 

Në pikën a) të nenit 19 ritheksohet e drejta për të zgjedhur vendbanimin  dhe me kë të jetojnë 

duke u siguruar (në pikën b) që ata duhet të kenë akses në një game të gjerë shërbimesh 

mbështetëse në shtëpi, në rezidenca, shërbime në komunitet dhe asistencë personale. 

Asistenca personale këtu është një nga format më të rëndësishme për të siguruar që personat 

me aftësi të kufizuar të marrin vendimet në jetën e përditshme duke ruajtur kapacitetin ligjor, 

por edhe duke ruajtur jetesën e pavarur. Kjo është përforcuar nga një hulumtim i vitit 201242, 

i cili ka arritur në përfundimin që "asistentët personalë të zgjedhur lirisht nga vetë personi me 

aftësi të kufizuara mendore nxisin autonominë dhe përfshirjen duke ndihmuar në zhvillimin e 

aftësive të përditshme të jetesës, nxisin pjesëmarrjen në komunitet dhe në jetën kulturore, 

menaxhimin e çështjeve financiare dhe rritjen e aksesit në mallra dhe shërbime." 

E rëndësishme gjatë leximit të këtij neni është vendosja e theksit tek mundësitë dhe zgjedhjet 

e barabarta me të tjerët, në mënyrë që personat me aftësi të kufizuara mos të jenë të detyruar 

të jetojnë në një format të caktuar (Pika a), neni 19).  

Një përmbledhje e pikave kyçe të këtij neni është ekzistenca e zgjedhjeve dhe mundësive të 

barabarta për të jetuar në komunitet (pika a). Kjo realizohet përmes njohjes dhe ofrimit të 

shërbimeve të duhura dhe të nevojshme për të realizuar zgjedhjet në kushte të barbarta me të 

tjerët (pika b) dhe njëkohësisht përmes ofrimit të shërbimeve për personat me aftësi të 

kufizura në kuadër të shërbimeve të përgjithshme që ofrohen për të gjithë popullatën. Në 

lidhje më këtë të fundit, pika c) kërkon zbatimin e parimit të qasjes së dyfishtë, përmes 

nënvizimit, që shërbimet dhe objektet komunitare të cilat janë të aksesueshme për të gjithë 

popullatën, duhet të jenë të aksesueshme edhe për personat me aftësi të kufizuara. Sipas këtij 

parimi, në rastet kur është e pashmangshme duhet të ndërtohen dhe ofrohen shërbime të 

veçanta për personat me aftësi të kufizuara për shkak të karakteristikave të veçanta, por nga 

ana tjetër, po aq e rëndësishme është që shërbimet në funksion të gjithë popullatës, të jenë të 

arritshme edhe për personat me aftësi të kufizuara. Këtu kujtojmë që nenet dhe parimet e 

konventës përshkojnë dhe zbatohen në mënyrë të ndërsjelltë me njëri tjetrin, si 

aksesueshmëria, mosdiskriminimi, përshtatjet e arsyeshme e të tjerë.   

Cilët janë disa nga shërbimet që ofrohen për të siguruar jetesën e pavarur?  

Jetesa e pavarur nuk ka në konventë një përkufizim të saktë, por mund të përcaktohet si jetesë 

në komunitet, e cila ka përfshirje thelbësore të personit me aftësi të kufizuara (të çdo shkalle 

rëndese)në rolin e konsumatorit, i cili siguron në mënyrë të drejtëpërdrejtë apo përmes një 

                                                           
41 The right of people with disabilities to live independently and be included in the community: E drejta e 

koordinimi, shërbimet e nevojshme me qëllimin për të rritur vetëvendosjen dhe për të 

minimizuar varësinë e panevojshme nga të tjerët.  Fjala ‘konsumator’ këtu shërben për të mos 

humbur lidhjen mes programeve për jetesë të pavarur dhe nevojave të konsumatorit (personit 

me aftësi të kufizuara).43  

Shërbimet përfshijnë: strehimin, kujdesin shëndetësor, lexuesit dhe / ose përkthyesit, 

informim dhë këshillim në lidhje me mallrat dhe shërbimet për jetesë të pavarur; transport, 

avokim, trajnim për aftësitë e jetesës, blerje dhe mirëmbajtjen të pajisjeve 

ndihmëse/teknologjike, shërbime sociale apo çlodhëse. 

 

IV.4 Lidhja mes nenit 12 “Njohja e barabartë para ligjit’ dhe nenit 19 “Jetesa e 

pavarur dhe përfshirja në komunitet” 

Neni 12 mishëron ndryshimin e paradigmës dhe është rezultat i diskutimeve të gjata dhe të 

lodhshme. Neni 12 përmban aspektet ligjore të jetesës së pavarur, ushtrimit e autonomisë, të 

lirisë për të bërë zgjedhjet personale dhe është veçanërisht i lidhur ngushtë me nenin 19, 

Jetesën e pavarur dhe përfshirjen në komunitet.44  

Realizimi i të drejtës për të jetuar në mënyrë të pavarur nuk duhet parë si i varur tërësisht 

realizimi i të drejtës për të ushtruar kapacitetin ligjor. Përkundrazi, jetesa në komunitet duhet 

të shihet si pjesë e mbështetjes së nevojshme për të ushtruar kapacitetin ligjor.45 

Karakteristikat e përbashkëta që përshkojnë nenet 12 dhe 19 të KDPAK janë të drejtat për të 

bërë në mënyrë të pavarur planet e jetës, për të bërë zgjedhje, të cilat duhet të respektohen 

nga të tjerët dhe e drejta për të marrë mbështetjen sociale, mbështetje kjo që nga persona pa 

aftësi të kufizura merret si e mirëqënë.  

Neni 19 përforcon të drejtën për vetëvendosje duke përcaktuar që personat me aftësi të 

kufizuara kanë të drejtë të zgjedhin se ku dhe me kë do të jetojnë në baza të barabarta me të 

tjerët dhe nuk duhet të jenë të detyruar që të jetojnë të izoluar apo në një format të caktuar, si 

                                                           

43 Independent Living Models: "Modele të jetesës së pavarur”, Frieden, Lex, 1980. 

http://www.independentliving.org/docs6/frieden1980.html 

45 Written Submission of the Centre for Disability Law and Policy,  NUI Galway, Červenka v The Czech 

për shembull në një institucion.46 Në këtë kuptim, ajo bazohet në nenin 12, i cili kërkon 

reformimin e ligjeve tradicionalë mbi kapacitetit ligjor, me qëllimin për t’u siguruar, që 

dëshirat dhe preferencat e individit janë ato që mbizotërojnë vendimarrjen e tij. Kjo kërkon 

zhvillimin e mbështetjes të individualizuar për t’u siguruar që kjo mbështetje mundëson 

jetesën në komunitet dhe është e përshtatshme.47  

Njohja e zotësisë juridike, e drejta për jetesë të pavarur e përfshirja në komunitet janë të 

lidhura në mënyrë të pazgjidhshme me njëra tjetrën, pasi zgjedhjet e personit se ku dhe me kë 

do te jetojë (siç u sqarua në seksionin mbi jetesën e pavarur dhe përfshirjen në komunitet janë 

dy pika kyçe) nuk mund të respektohen plotësisht, përveçse nëse individi ka dhe ushtron 

kapacitetin ligjor.48 

 

KAPITULLI V. VENDIMARRJA E MBËSHTETUR: PRAKTIKA DHE 

EKSPERIENCA 

Ky kapitull do të ofrojë përkufizimin e vendimarrjes së mbështetur dhe gjithashtu praktikat 

më të mira të vlerësuara si të suksesshme në botë.  

Duke iu referuar udhëzuesit për parlamentarët mbi zbatimin e KDPAK49gjejmë këtë 

përkufizim të konceptit të vendimarrjes së mbështetur: 

Me vendimmarrje të mbështetur prezumimi është gjithmonë në favor të personit me aftësi të 

kufizuara, i cili do të preket nga vendimi. Personi me aftësi të kufizuara është ai që merr 

vendimin, personi mbështetës shpjegon çështjen dhe, kur është e nevojshme, interpreton 

shenjat dhe preferencat e personit. Edhe kur personi me aftësi të kufizuara kërkon mbështetje 

të plotë, personit duhet t’i mundësohet ushtrimi i kapacitetit ligjor për aq sa të jetë e mundur 

në përputhje me dëshirat e personit. Ky është dallimi mes vendimarrjes së mbështetur dhe 

kujdestarisë ligjore (vendimarrjes përmes kujdestarisë). Kështu, forma të tilla si udhëzimet e 

dhëna më parë në kohë nga personat dhe rrethet mbështetëse janë thelbësisht të ndryshme nga 

format e kujdestarisë ligjore, sipas të cilës kujdestari mund të marrë vendime në emër të 

personit pa pasur domosdoshmërisht nevojën për të treguar se këto vendime janë në përputhje 

me interest apo me dëshirat e personit. 

Janë zhvilluar deritani disa praktika të mira të modelit të vendimarrjes së mbështetur, të cilat 

kanë rezultuar të suksesshme. Megjithatë, duhet pranuar që modelet janë të pakta, aplikimi i 

tyre i rrallë  dhe akoma efektet e tyre mbeten të paeksploruara plotësisht. Kjo e bën edhe më 

të madhe sfidën për të realizuar e zbatuar këto modele në Shqipëri, ku nuk ka pasur 

ekperienca të tilla më parë. Sigurisht, në një kontekst joformal, personat me aftësi të 

kufizuara, sikurse të gjithë personat, asistohen nga familjarët apo miqtë e tyre për të marrë 

vendime në jetën e tyre të përditshme por për sa kohë ekzistojnë mundësitë ligjore për t’i 

hequr atyre vendimarrjen, personat lehtësisht mund të vendosen në kujdestari. 

Vendimarrja e mbështetur mund të jetë formale dhe joformale. Mënyrat joformale përdoren 

nga të gjithë njerëzit përmes këshillimit me familjen për një çështje të caktuar, me rrethin 

shoqëror të afërt, ose edhe përmes shërbimeve të ndryshme të specializuara me pagesë, si 

shërbime mjekësore, juridike, financiare e të tjera. Një fjalë kyçe në vendimarrjen e 

mbështetur është ndërvarësia. Të gjithë personat janë të ndërvarur nga njëri tjetri me ose pa 

aftësi të kufizuara në kontekstin e vendimarrjes.50 Të gjithë kemi nevojë të mbështetemi nga 

persona të specializuar, ose jo, në marrjen e vendimeve për fusha të ndryshme. Personat me 

aftësi të kufizuara gjithashtu nuk përbëjnë përjashtim nga ky rregull dhe në varësi të rastit 

mund të kenë nevojë më specifike se të tjerët. Në një studim në Shtetet e Bashkuara të 

Amerikës konstatohet që vendimarrja e mbështetur mund të realizohet përmes miqve, 

shokëve, profesionistëve të ndryshëm, rrjeteve të personave të zgjedhur e të besuar, të cilët 

ndihmojnë personat me aftësi të kufizuara që t’i marrin vetë vendimet51. Këto forma nuk 

mund të përcaktohen, pasi ato mund të jenë të ndryshme në varësi të rasteve dhe të nivelit të 

kërkuar për mbështetje. Heqja e mundësisë për vetëvendosje, sikurse ndodh në rastet e 

personave me aftësi të kufizuara mendore, ndikon në uljen e vetëbesimit dhe nxit ndjesi të 

tilla si paaftësia për të marrë vendime apo pasiviteti. Bazuar në studime të ndryshme është 

provuar lidhja pozitive mes vendimarrjes nga vetë personi dhe rezultateve pozitive që personi 

ka, si në punësim për shembull, si pasojë e vendimarrjes.52 

Në disa vende mënyrat joformale janë zyrtarizuar dhe janë përfshirë në legjislacionet e 

vendeve të cilat i aplikojnë ato. Marrëveshje të tilla mund të rregjistrohen ose gjykata mund 

të caktojë një person mbështetës në vendimarrje.53  

Dy modelet më të përhapur të vendimarrjes së mbështetur që kanë rezultuar të suksesshëm në 

praktikë janë: 

Marrëveshjet e përfaqësimit 

Si të parin gjejmë të renditur modelin e aplikuar në provincën e British Columbia në Kanada. 

Ky, është është një nga juridiksionet kryesore i cili ka konkretizuar vendimarrjen e 

mbështetur në legjislacion, në politika dhe në praktikë. Sipas këtij modeli një person me 

aftësi të kufizuara mund të hyjë në një "marrëveshje përfaqësimi" me një rrjet mbështetës. 

Marrëveshja është një ‘tregues dhe/ose provë’ për mjekët, institucionet financiare dhe ofruesit 

e shërbimeve, që personi në fjalë i ka deleguar rrjetit autoritetin për ta ndihmuar në marrjen e 

vendimeve dhe për ta përfaqësuar në çështje të caktuara. 

Një nga risitë kryesore në këtë legjislacioni është që personat me aftësi të kufizuara të rënda 

mund të hyjnë në marrëveshjet e përfaqësimit me një rrjet mbështetës thjesht duke treguar 

"besim" ndaj mbështetësve të përzgjedhur. Këta persona nuk kanë nevojë për të provuar 

kapacitetin ligjor sipas kritereve të zakonshme, të tilla si të paturit e aftësisë për të kuptuar 

informacionet, të vlerësuarit e pasojave, të vepruarit në mënyrë vullnetare dhe të 

komunikuarit të vendimit në mënyrë të pavarur për të hyrë në këtë marrëveshjen e 

përfaqësimit. Kjo formë e vendimarrjes së mbështetur shërben si një alternativë për 

kujdestarinë ligjore. Një qendër burimore komunitare ndihmon në zhvillimin dhe mbështetjen 

e rrjeteve të mbështetjes duke siguruar informacion, botime, seminare dhe këshillime. Qendra 

gjithashtu administron dhe mbikqyr një regjistër në të cilin rrjeti i mbështetësve mund të 

regjistrojë një marrëveshje për palët e tjera në rastet kur ato kanë të nevojshme të shohin 

marrëveshjen para se të lidhin një kontratë me personin.54 

Modeli i mbështetësit personal (Ombudsmani personal) 

Modeli i mbështetësit personal në Suedi është zhvilluar si pasojë e mosplotësimit apo 

mosadresimit të nevojave të personave me aftësi të kufizuara. Me anë të modelit të 

kujdestarisë ligjore ata nuk realizonin të drejtat e tyre dhe përballeshin me një nivel të lartë 

burokracie. 

Modeli filloi si një projekt pilot, por ka prodhuar rezultate të kënaqshme të tillë si: vlerësimi 

pozitiv nga personat me aftësi të kufizuara, reduktimin e numrit të shtrimeve në spital dhe ka 

rezultuar efektiv në kosto. Në 2012 numri i personave mbështetës, rreth 300 mbështetës 

personal, të cilët mbështesin 6 000-7 000 persona me probleme të shëndetit mendor.  

Mbështetësi personal është një profesionist, i cili punon i kontraktuar nga personi dhe vetëm 

për personin. Mbështetësit personal nuk kanë angazhime, apo përgjegjësi ndaj shërbimeve 

mjekësore apo sociale, apo të ndonjë autoriteti apo personi tjetër. Mbështetësi vepron vetëm 

kur klienti kërkon që ai të veprojë. Nga eksperienca mund të marrë shumë kohë krijimi i  një 

marrëdhënieje besimi, ku individi dëshiron të flasë për çdo lloj mbështetjeje por mbështetësi 

duhet të presë, edhe kur situatat janë ose duken kaotike. Kjo lloj mbështetjeje ka rezultuar e 

suksesshme për të ndihmuar ata që kanë qënë më të vështirë për t’i arritur, duke jetuar në 

izolim, apo personat të cilët janë lënë për një kohë të gjatë pa përkrahje. Kjo përfshin 

personat e diagnostikuar me skizofreni, personat që përjetojnë iluzione dhe psikoza dhe të 

pastrehët. Për t’u vendosur në kontakt me personin, mbështetësi duhet të kërkojë në mënyrë 

aktive kontakt me të, por gjithmonë sipas kushteve të vendosura nga personi. Disa nga 

karakteristikat kryesore të këtij modeli mund të përmblidhen si në vijim: 

- Nuk ka procedura burokratike, pasi ato mund të përbëjnë barierrë për personat që të 

kërkojnë mbështetës.  Kërkesa bëhet në një mënyrë të thjeshtë verbale, ku palët bien dakord. 

- Mbështetësit nuk punojnë në bazë të orarit të zakonshëm zyrtar, por janë fleksibël dhe të 

gatshëm për t’u takuar me personat edhe pas orarit zyrtar, duke përfshirë mbrëmjet dhe 

fundjavat. 

- Mbështetësi është i aftë për të mbështetur personin në disa fusha apo çështje. Prioritetet e 

personit mund të mos jenë gjithmonë të njëjta me prioritetet e autoriteteve, ose të afërmve të 

tij. Kështu për shembull, prioriteti i personit mund të mos jetë strehimi, ose jeta profesionale, 

por lidhjet me të tjerë, apo çështje ekzistenciale. Mbështetësi në këto raste duhet të jenë në 

gjendje për të diskutuar çështje të tilla dhe nuk duhet vetëm të ketë qëllimin e rregullimit të 

situatës.55 

Disa modele të tjera janë: 

Planet e mbështetjes 

Kjo lloj mbështetjetje është më e përshtatshme për personat të cilët kanë dalë nga 

institucionet, kanë qënë për një kohë të vetmuar apo të izoluar e si pasojë kanë humbur 

aftësitë për jetesën dhe për të marrë vendime. Ekzistojnë disa shërbime komunitare, në të cilat 

ofrohen shërbime të tilla mbështetëse për persona të tillë. Këto shërbime ndihmojnë personat 

që të rigjejnë vlerat dhe drejtimin në jetë e të marrin vendime të ndryshme. 56 

Advokim i pavarur 

Për disa persona me aftësi të kufizuara të rënda mund të jetë e vështirë për të hyrë në 

marrëdhënie kontraktuale me palë të treta. Në këtë pikë, advokimi i pavarur bëhet i 

rëndësishëm, si mënyrën për të përcjellë dëshirat e personit për t’i informuar palët e tjera mbi 

të drejtat, apo akomodimet e mundshme që nevojiten. Ky model është aplikuar gjithshtu në 

Kanada dhe është vlerësuar nga organizata të personave me aftësi të kufizuara intelektuale.57  

Mbështetje administrative 

Personat me aftësi të kufizuara për të ushtruar kapacitetin ligjor mund të kenë nevojë për 

mbështetje gjatë procedurave të ndryshme, si marrja e pagesave, zgjedhja e asistentit 

personal, përkthyesit, veprime në bankë. Në lidhje me këto, një formë e mbështetjes që ata të 

marrin vendime është mbështetja administrative. Kjo vjen si pasojë e rritjes së autonomisë së 

personit, i cili merr direkt vetë pagesat për shkak të aftësisë së kufizuar dhe më pas blen 

produkte dhe shërbime.58 

Në Kanada, shteti të cilit i referohen dhe shtete të tjera në lidhje me reformën ligjore mbi 

kapacitetin ligjor, janë propozuar tre mënyra kryesore për realizimin e ushtrimit të kapacitetit 

ligjor.59 Mënyra e parë aplikohet për personat me aftësi të kufizuara, të cilët ruajnë pavarësinë 

e tyre në vendimarrje, me disa mbështetje minimale, akomodime, informacion të përshtatur. 

Mënyra e dytë janë marrëveshjet formale, të përshkruara dhe më lart, ku një person me aftësi 

të kufizuara deklaron mbështetësin ose grupin e mbështetësve të tij dhe përcakton fushat në të 

cilat ka nevojë për mbështetje duke ruajtur kapacitetin e plotë ligjor. 

Ndërsa i treti është koncepti e vendimarrjes përmes lehtësimit60 për rastet më të rënda, pra për 

personat me aftësi të kufizuara në gjendje të rëndë. Kjo lloj vendimarrjeje është konsideruar 

si ‘përtej vendimarrjes së mbështetur’.61 Ajo realizohet vetëm për personat në gjendje të 

rënduara, të cilët nuk mund të shprehin vullnetin, dëshirat apo qëllimet, të cilat do të 

shërbenin si bazë për realizimin e vendimarrjes së mbështetur dhe gjithashtu janë pa të afërm. 

Në mungesë të tyre, vendimarrja e mbështetur sipas formave të sipërpërshkruara nuk mund të 

realizohet, pasi mungon një prag minimal i shprehjes së vullnetit nga personi. Kjo mbështetje 

mund të ofrohet edhe për personat që kanë të afërm, por ata nuk mund të ‘lexojnë’ apo 

‘interpretojnë’ dëshirat e personit, por edhe për persona të cilët kanë deklaruar dëshirat dhe 

vullnetin e tyre në formë noteriale para se të arrinin në gjendjen e rënduar, ku nuk mund të 

veprojnë më në mënyrë të pavarur, apo me anë të formave të tjera të vendimarrjes.  

Siç rezulton më sipër, mbështetja në vendimarrje mund të ketë forma nga më të ndryshmet, 

duke filluar nga ato më të lehtat e deri tek ato më të ‘vështirat’. Në format më të lehta mund 

të përfshihen akomodimet për personin, ndërmjetësimi apo ndihma në komunikim, koha e 

mjaftueshme apo informacioni i dhënë në një format të përshtatur. Ndërsa për rastet më të 

vështira dhe komplekse, kur personi nuk arrin dot të shprehë dëshirën dhe vullnetin, mund të 

aplikohet ajo që quhet vendimarrje me lehtësim, ku mbështetësi merr vendimet në emër të 

personit. Kjo lloj forme e ofrimi të mbështetjes duhet të aplikohet si zgjidhje e fundit, pasi 

janë ezauruar të gjitha format e tjera të mbështetjes.62 

KAPITULLI VI. BAZA LIGJORE KOMBËTARE 

VI.1 Njohja e barabartë para ligjit sipas legjislacionit kombëtar  

Ky seksion do të ofrojë një panoramë të legjislacionit shqiptar dhe zbatimit të tij në lidhje me 

kapacitetin ligjor, pra zotësinë juridike dhe zotësinë për të vepruar. Do të analizohen në vijim 

Kodi Civil, Kodi i Procedurës Civile, Kodi i Familjes, Ligji për Përfshirjen dhe 

Aksesueshmërinë. Seksioni do të informojë në lidhje me praktikën ligjore për rastet e heqjes 

ose kufizimit të zotësisë për të vepruar, procedurave dhe aspekteve domethënëse të 

përzgjedhura për të nxjerrë në pah mungesën e përputhshmërisë me KDPAK dhe standardet 

ndërkombëtare e më pas nevojat për ndërhyrje. Sikurse u theksua më lart tek ‘Metodologjia’, 

nuk do të trajtohen çështjet në fushën penale, në lidhje me përgjegjësinë penale, e cila është 

nëj fushë specifike. Ndërhyrjet në Kodin Penal dhe në Kodine  Procedurës Penale, por edhe 

në të gjithë ligjet e tjera, janë rrjedhojë e natyrshme e ndërhyrjeve që fillimisht duhet të 

ndodhin në ligjet e trajtuara në këtë seksion.  

Sikurse edhe në pjesën më të madhe të legjislacioneve, edhe në legjislacionin shqiptar ka një 

dallim mes zotësisë juridike dhe zotësisë për të vepruar. Sipas nenit 1 të Kodit Civil çdo 

person fizik gëzon zotësi të plotë e të barabartë për të pasur të drejta dhe detyrime civile. Kjo 

zotësi fillon me lindjen e personit gjallë dhe mbaron me vdekjen e tij. Kodi ynë civil duket të 

jetë në përputhje të plotë me kuptimin dhënë njohjes së personalitetit juridik në DUDNj dhe 

KNDPC.  

Në të drejtën civile shqiptare një nga kushtet për të marrë pjesë në marrëdhëniet juridiko-

civile është zotësia juridike për të vepruar, madje pjesë e kësaj është edhe zotësia 

proçeduriale civile për të vepruar si palë në proceset gjyqësore. 

Bazuar në nenin 6 të Kodit Civil, zotësia për të vepruar e plotë fitohet me arritjen e moshës 

madhore 18 vjeç,  pra personi fiton të drejtën për të fituar të drejta dhe të marrë përsipër 

detyrime civile. Ka disa përjashtime nga kushti i arritjes së moshës madhore. Kështu, të 

miturit nga mosha 14- 18 vjeç63 mund të kryejnë disa veprime juridike si për shembull: mund 

të bëjnë pjesë në organizata shoqërore, të disponojnë atë që fiton me punën e tyre, të 

                                                           
62 The Support Model of Legal Capacity: Fact, Fiction, or Fantasy?: Modeli i vendiamrrjes së mbështetur: Fakt, 

trillim apo fantazi? Elionóir Flynn Anna Arstein-Kerslak,  2014. 

http://scholarship.law.berkeley.edu/cgi/viewcontent.cgi?article=1450&context=bjil 

 
63Neni 7, Kodi Civil 

http://scholarship.law.berkeley.edu/cgi/viewcontent.cgi?article=1450&context=bjil


 

 

depozitojnë kursimet dhe t’i disponojnë vetë këto depozita. Por, në çdo rast veprimet juridike 

duhet të miratohen nga kujdestari. Nuk ka këtu një shprehje të mirëfilltë të zotësisë së 

pjesshme për të vepruar, por lejohet ushtrimi i disa të drejtave, të cilat gjithsesi janë shumë të 

kufizuara. Nga një deduksion logjik mund të themi që bëhet fjalë për një zotësi të pjesshme 

për të vepruar të personit që i përket grupmoshës 14-18 vjeç. Megjithatë këtu akoma nuk 

bëhet fjalë për persona me aftësi të kufizuara mendore. Nga neni 9 i Kodit Civil fillon trajtimi 

i ‘sëmundjeve psikike’ në raport me zotësinë për të vepruar të personit. Edhe personave të 

grupmoshës 14-18 vjeç që gjithsesi kanë një zotësi të pjesshme për shkak të moshës, që kanë 

sëmundje psikike ose të zhvillimit mendor, mund t’i kufizohet zotësia për të vepruar me 

vendim gjykate. Megjithatë, në Kodin e Familjes,64 në të cilin rregullohet çështja e 

kujdestarisë ligjore në mënyrë të posaçme, përcaktohet për të miturit që kanë mbushur 

moshën katërmbëdhjetë vjeç dhe që janë nën përgjegjësinë prindërore, kur i hiqet zotësia për 

të vepruar, (siç parashikohet në nenin 9 të Kodit Civil) vazhdojnë të mbeten nën 

përgjegjësinë prindërore dhe nuk i caktohet ndonjë kujdestar. Pra, kodi parashikon që i hiqet 

zotësia për të vepruar dhe nuk i caktohet ndonjë kujdestar, por në praktikë kujdestari është i 

përcaktuar, (prindi ose prindërit) pasi personat në këtë rast trajtohen si të miturit që nuk kanë 

mbushur moshën katërmbëdhjetë vjeç. Pra, kemi një zgjatim të përgjegjësisë prindërore për 

këto situata. Kodi në vazhdim parashikon dhe rastet për të miturit, të cilët arrijnë moshën 

madhore dhe nuk u është rikthyer zotësia për të vepruar. Atyre në këtë rast i caktohet 

kujdestari, i cili mund të jetë një nga prindërit apo një person tjetër. Megjithatë, nuk gjejmë 

një procedurë, apo mekanizëm për rishikimin, apo rikthimin e zotësisë për të vepruar të 

personit në fjalë. Në lidhje me procedurat e ankimit kundër vendimit për heqjen ose 

kufizimin e zotësisë për të vepruar, parashikohet që mund të ankohet vetë personi, ai/ajo që 

ka bërë kërkesën për heqje ose kufizim si edhe të gjithë personat sipas nenit 382 të Kodi të 

Procedurës Civile (bashkëshorti, gjinia e afërt, prokurori, si dhe të personave që kanë interes 

të ligjshëm) pavarësisht nga pjesëmarrja ose jo e tyre në gjykimin e kësaj çështjeje. Më tej, në 

nenin 386 të Kodit të Proceduës Civile parashikohet që dispozitat për heqjen zbatohen edhe 

për kthimin e zotësisë për të vepruar. Pra, Kodi e lë të hapur në disa nene opsionin e rikthimit 

të zotësisë për të vepruar por në praktikë mund të themi që kjo është gati e pamundur. Kjo 

edhe pasi mungon një parashikim i posaçëm, i cili detyron kujdestarin së bashku me personin 

të paraqiten në një procedurë rivlerësimi. 

Më tej, në Kodin e Familjes gjejmë parashikime për rastet ku të miturit kanë mbushur 

moshën katërmbëdhjetë vjeç dhe ndodhen në kujdestari e gjatë kësaj kohe i hiqet zotësia për 

të vepruar. Në këto raste caktohet nga gjykata një kujdestar i ri, ose merret vendimi që 

kujdestari aktual të mbajë përsëri këtë detyrë. Këtu, kuptojmë që bëhet fjalë për të mitur, të 

cilët nuk janë nën përgjegjësinë prindërore për arsye të ndryshme. 

Personit madhor (mbi 18 vjeç), që për shkak sëmundjeje psiqike ose zhvillimi të metë 

(Sëmundet psiqike i referohen çrregullimeve ose problemeve të shëndetit mendor, ndërsa 

sëmundjet e zhvillimit të metë, aftësive të kufizuara intelektuale, nëse përdorim 

terminologjinë aktuale), është tërësisht ose pjesërisht i pazoti të kujdeset për punët e tij, mund 

t’i hiqet ose kufizohet zotësia për të kryer veprime juridike me vendim të gjykatës.65 Zotësia 

për të vepruar në Shqipëri mund të hiqet vetëm me vendim gjykate. Siç mund të vëmë re, 

kushti i parë i domosdoshëm për heqjen, apo kufizimin e zotësisë për të vepruar është 

ekzistenca e një aftësie të kufizuar mendore dhe si pasojë e kësaj sëmundjeje personi është 

tërësisht ose pjesërisht i pazoti për t‘u kujdesur për punët e tij. Shprehja ‚tërësisht ose 

pjesërisht i pazoti‘ duket sikur nënkupton, përkatësisht, heqjen e plotë‘ ose ‚të pjesshme‘ të 

zotësisë për të vepruar.  Duke analizuar kodet, ligjet, apo dhe praktikën gjyqësore, nuk 

rezulton që të jenë përcaktuar cilat ‚punë‘ janë ato punë për të cilat një person do të ishte 

tërësisht apo pjesërisht i paaftë për t’u kujdesur. Lind pyetja: A nënkuptojnë punët, fusha të 

caktuara, të drejta e detyrime të përcaktuara? A mund të jetë personi tërësisht i pazoti për t‘u 

kujdesur për të gjitha punët e tij? Çfarë do të thotë pjesërisht i pazoti për t’u kujdesur për 

punët? Kjo do të kërkonte një kategorizim të ‚punëve‘ të personit por edhe një sistem 

vlerësimi të atillë, që përcakton domethënien e ‚tërësisht i pazoti‘ ose ‚pjesërisht i pazoti‘. Siç 

u sqarua në Komentin e Përgjithshëm mbi nenin 12 të KDPAK, asnjë nga këto vlerësime nuk 

është i lejueshëm në bazën e KDPAK. Nuk ka teste, apo vlerësime të cilat do të eksploronin 

mendjen njerëzore dhe për më tepër në të gjitha fushat e jetës, pra, teste të cilat do të 

përcaktonin, në cilën fushë një person do të ishte tërësisht i zoti apo pjesërisht i zoti për t’u 

kujdesur për punët e tij. Aktualisht në Shqipëri nuk ka kritere mjekësore të veçanta të 

përcaktuara, të cilat do të aplikoheshin për vlerësimin e kapacitetit ligjor, ose zotësisë për të 

vepruar. Nga ekspertiza mjeko-ligjore përdoret testi i inteligjencës, Ëechsler IQ Test, i cili 

është i vetmi i standardizuar. Në Shqipëri mungon një përcaktim për ushtrimin e disa të 

drejtave dhe mungon lidhja mes pamundësisë së ushtrimit të zotësisë juridike me aftësitë 

mendore. Përcaktimi është absolut: personi, ose ka, ose nuk ka zotësinë për të vepruar. 

Personi me aftësi të kufizuara mendore, si i tillë, nëse nuk kalon testin e inteligjencës dhe 

intervistën klinike, nuk ka zotësi për të vepruar në asnjë fushë të jetës. Pamundësia për të 

ushtruar një të drejtë nuk mund të nënkuptojë pamundësi për të ushtruar të drejta të tjera. Për 

shembull, pamundësia për të dhënë miratimin në një procedurë mjekësore, nuk nënkupton 

edhe pamundësi për bërë një deklaratë, apo një marrëveshje. Aftësia për të marrë një vendim 

varet nga kompleksiteti i çështjes.66 

Deri në këto pjesë të kodeve nuk ka përcaktime mbi kujdestarin ligjor. Rregullimi i tij bëhet 

në Kodin e Familjes, ku parashikohet që Gjykata, në vendimin për heqjen, ose kufizimin e 

zotësisë për të vepruar, cakton dhe kujdestarin për personin që i hiqet ose i kufizohet zotësia 

për të vepruar. Pra, heqja ose kufizimi i zotësisë për të vepruar shoqërohet gjithmonë me 

pasojat përkatëse juridiko- civile siç është kujdestaria.  

Kodi i Familjes: personat të cilëve iu hiqet zotësia për të vepruar, i barazon me të miturit, 

duke përcaktuar në nenin 308 të tij, që dispozitat e kujdestarisë për të miturit zbatohen edhe 

për kujdestarinë e personave, të cilëve u është hequr ose kufizuar zotësia për të vepruar. Edhe 

në aktet e vlerësimit nga ana ekspertëve mjeko-ligjorë, personat krahasohen vazhdimisht me 

të miturit, duke i përcaktuar si „infantilë“ ose duke përcaktuar „moshën mendore“ të tyre. Për 

shkak të njohurive të pakta të mjekëve në çështjet ligjore mund të aplikohen teste të 

papërshtatshme për heqjen e zotësisë për të vepruar. Teste të tilla mund të tregojnë disa aftësi 

të kufizuara konjiktive por nuk mund të shërbejnë për të përcaktuar zotësinë për të vepruar, 

sidomos teste si ato që kanë për bazë përcaktimin e moshës mendore.67Në Angli dhe në Ëells, 

testet globale psikometrike janë hedhur poshtë në mënyrë përfundimtare si të 

papërshtatshme.68 

Me heqjen së zotësisë për të vepruar, personi që e ka patur atë të plotë, ose të kufizuar, 

barazohet me të miturin deri në katërmbëdhjetë vjeç, ndërsa me kufizimin e zotësisë për të 

vepruar, ai barazohet me të miturin 14-18 vjeç. Megjithatë, duhet theksuar që efektet në 

praktikë të heqjes së plotë, ose vetëm të kufizimit nuk kanë ndryshime mes tyre dhe nuk janë 

të qarta. Efektet juridike janë të njëjta për të gjithë veprimet juridike që kryhen në emër të 

personit të vendosur nën kujdestari ligjore. Kjo vjen si pasojë e mospërcaktimit të kufizimit të 

pjesshëm, fushave të tij, të konstatuar pak më lart. Kjo mbështetet dhe nga intervistat e 

zhvilluara rezulton që vetë  gjyqtarët nuk dinë si të veprojnë në rastet e heqjes së pjesshme, 

nuk arrijnë dot ata vetë, apo mjekët e ekspertizës të përcaktojnë fushat në të cilat duhet të 

veprojë personi. Gjatë intervistave të zhvilluara, u konstatua një rast i një heqjeje të pjesshme 

të zotësisë për të vepruar, e kuptuar si heqje në kohë dhe jo në fusha veprimi. Pra, është 

konsideruar kufizimi i zotësisë për të vepruar në terma kohorë, duke hequr pjesërisht ose 

duke kufizuar zotësinë për të vepruar për tre vite. Kjo si pasojë e një mundësie për 

përmirësimin e gjendjes shëndetësore nga mjekët. Megjithatë, duke lexuar dispozitat ligjore, 

arrihet në përfundimin që kufizimi i zotësisë për të vepruar nuk nënkupton kufizimin në kohë, 

por në fusha, apo për veprime të caktuara juridike. Edhe nga gjyqtarët e intervistuar u pohua 

sa më sipër por në kushtet e mungesës të kategorizimi të fushave ata kanë arritur në këtë rast 

në përfundimin që zotësia për të vepruar mund të kufizohet në kohë. Në këto kushte lindin 

disa pyetje si: A kthehet zotësia automatikisht pas mbarimit të kufizimit të pjesshëm? A bëhet 

ose a duhet bërë një rivlerësim pas mbarimit të periudhës? Në praktikë nuk ndodh një rikthim 

apo rivlerësim pasi, siç u tha, nuk ekzistojnë parashikime ligjore për vlerësimin me qëllim 

rikthimin e zotësisë për të vepruar. Megjithatë ky më sipër u vlerësua si një shembull pozitiv 

duke arsyetuar që heqjet absolute të zotësisë për të vepruar janë masa tejet ekstreme dhe si të 

tilla nuk duhen lejuar apo në rastet kur lejohen, të kenë masa të rrepta sigurie dhe mbrojtjeje 

për personin. Gjykata në këtë rast është treguar e kujdesshme por gjithmonë duke u bazuar në 

ekspertizën mjekësore. Kjo referuar sidomos standardeve të vendosura nga GjEDNj në 

seksionin përkatës të trajtuar më lart. Vlen të shtohet, që gjyqtarët e intervistuar, kur u njohën 

me konceptin e vendimarrjes së mbështetur,  nuk ishin të sigurtë në lidhje me faktin a 

ekzistojnë kushtet në Shqipëri për të vënë në zbatim një koncept të tillë, duke e lidhur 

sidomos me kushtet ekonomike të vendit. Ata shfaqën prirje për të pranuar rregullimin e 

zotësisë së pjesshme por në lidhje me rastet e rënda kishin hezitim. 

Në asnjë rast, në ligjet në shqyrtim, nuk gjenden dispozita të cilat adresojnë vullnetin dhe 

dëshirat e personit. Madje në dispozitat e parashikuara gjejmë të reflektuar qasjen mjekësore, 

në bazë të së cilës është qartësisht i orientuar i gjithë procesi i heqjes ose kufizimit të zotësisë 

për të vepruar. Duhet shtuar, që kjo është një qasje, e cila reflektohet gjerësisht në të gjithë 

fushat ku trajtohen dhe ndërveprohet me personat me aftësi të kufizuara, sidomos aftësi të 

kufizura mendore. Modeli social i propozuar nga KDPAK nuk gjen zbatim akoma në 

legjislacionin tonë. Njohja e barabartë para ligjit, e parë si koncept që përfshin si element 

integral dhe zotësinë për të vepruar, lidhet ngushtë më zbatimin e këtij modeli. Sipas tij, është 

shoqëria, duke përfshirë institucionet publike, e cila përjashton, përmes barierrave personat 

me aftësi të kufizuara. Problemi qendron te shoqëria dhe jo te personat, të cilët në një situatë 

të ndryshme, në kushtet e përfshirjes dhe mbështetjes, do të ishin të aftë për të marrë 

vendime, pra për të njiheshin në mënyrë të barabartë me të tjerët para ligjit duke ushtruar 

zotësinë për të vepruar.  

Për t’u ndërlidhur me mungesën e adresimit në ligjet tona të shprehjes së vullnetit të personit 

me aftësi të kufizuara në raport me ushtrimin e zotësisë juridike, ose kapaciteti ligjor, sipas 

terminologjisë së KDPAK, i drejtohemi figurës së kujdestarit ligjor, i cili vepron në emër të 

personit. Kodi Civil, në nenin 91 përcakton që personat, që nuk kanë zotësi për të vepruar në 

një gjykim civil, mund të marrin pjesë në gjykim vetëm kur përfaqësohen sipas dispozitave 

që rregullojnë zotësinë e tyre. Kujdestari përfaqëson dhe administron pasurinë e personit të 

cilit i është hequr zotësia për të vepruar, ashtu si prindi përfaqëson dhe administron pasurinë e 

të miturit që nuk ka mbushur moshën katërmbëdhjetë vjeç. 

Ndërsa në ndryshim nga heqja e plotë më sipër, kujdestari përfaqëson dhe administron 

pasuritë në rastin e kufizimit të zotësisë për të vepruar,  jep pëlqimin dhe administron 

pasurinë e tij, ashtu si prindi jep pëlqimin dhe administron pasurinë e të miturit që ka 

mbushur moshën katërmbëdhjetë vjeç. Pra, ka një dallim mes kujdestarëve për rastet e heqjes 

së plotë dhe në rastet e kufizimit. Siç doli në pah më lart, është e vështirë të konkludohet në 

praktikë mbi efektet e heqjes së plotë, apo të pjesshme për shkak të mungesës së 

rregullimeve, mjeteve apo përkufizimeve. Në nenin 310 të Kodit të Familjes, kujdestari i 

personit, të cilit i është hequr, ose kufizuar zotësia për të vepruar, detyrohet të kujdeset për 

personin dhe sidomos për mjekimin e tij. Në bazë të këtij neni, edhe pse kujdesi, ose 

përkujdesi nuk është sqaruar, mund të kuptojmë që bëhet fjalë për një kujdes të përditshëm, i 

cili është i ndryshëm nga përfaqësimi ligjor, sidomos duke vendosur theksin mbi kujdesin 

mjekësor. Me kujdes mjekësor, duke bërë një intepretim të zgjeruar( duke e lidhur me 

kujdesin e personit si detyrë), mund të kuptojmë që nuk bëhet fjalë vetëm për marrjen e 

vendimeve për trajtimin, shtrimin në spital apo ndërhyrje të tilla por edhe për përkujdesje 

rutinë mjekësore. Pra, përkujdesi i kujdestarit ndaj personit nuk është vetëm në nivel 

përfaqësimi ligjor apo vendimarrjeje kur lindin nevojat për to, por edhe në mënyrë të 

përhershme, sistematike, të përditshme. Mund të mendohet nga mënyra e të shprehurit 



 

 

përgjatë teksteve të kodeve në shqyrtim, që kujdestaria ligjore është e lidhur ngushtësisht me 

përkujdesin familjar. Këtu vlen të shtohet që detyra e kujdestarit ushtrohet pa pagesë, përveç 

disa rasteve të veçanta të kompensimit.69  

Në nenin 308 të Kodit të Familjes përcaktohet që dispozitat e kujdestarisë për të miturit 

zbatohen edhe për kujdestarinë e personave, të cilëve u është hequr, ose kufizuar zotësia për 

të vepruar. Kështu, sipas kodit, kujdestari nuk mund të veprojë pa autorizimin e gjykatës në 

disa raste: a) të blejë pasuri, përveç sendeve të luajtshme të nevojshme për përdorim nga i 

mituri, për ekonominë shtëpiake dhe për administrimin e pasurisë; b) të marrë kapitale, të 

lejojë heqjen e hipotekave ose zgjidhjen e pengut, të marrë përsipër detyrime, me përjashtim 

të rastit kur këto lidhen me shpenzimet e nevojshme për mbajtjen e të miturit dhe për 

administrimin e zakonshëm të pasurisë të tij; c) të pranojë trashëgimi ose të heqë dorë prej 

saj, të pranojë dhurime ose leg, që janë me barrë ose me kusht; ç) të lidhë kontrata qiraje të 

pasurive të paluajtshme për një afat mbi 9 vjet ose që në çdo rast zgjasin më shumë se 1 vit 

pasi i mituri ka mbushur moshën madhore; d) të ngrejë padi, me përjashtim të rasteve kur 

bëhet fjalë për kallëzim të një punimi të ri ose të dëmit të mundshëm, të padive të posedimit, 

ose për nxjerrjen nga shtëpia të qiramarrësit, dhe të padive për kërkimin e fryteve ose për 

marrjen e masave konservative; dh) të tjetërsojë pasurinë e të miturit, përveç fryteve dhe të 

mirave të luajtshme që dëmtohen lehtësisht; e) të krijojë pengje ose hipoteka; ë) të fillojë 

procedurën e pjesëtimit të pasurisë ose të ngrejë padinë përkatëse; f) të bëjë premtime dhe 

transaksione ose të pranojë marrëveshje. Për shitjen e pasurisë ka dispozitë të veçantë sipas të 

cilës në autorizimin për shitjen e pasurisë, gjykata vendos nëse shitja duhet bërë me ose pa 

ankand, duke përcaktuar në çdo rast çmimin minimal. 

Në lidhje me sa më sipër, sa i përket çështjeve të administrimit të pasurisë, llogarimbajtjes, 

edhe kujdestari i personit me aftësi të kufizura mendore (si në rastin e të miturit), duhet të 

ketë detyrimin për shembull të paraqitet një herë në gjykatë dhe të japë llogari për 

kontabilitetin (kur ka). Kujdestarit i duhet autorizimi i gjykatës për shitje-blerje, lidhje 

kontratash, qira, tjetërsim pasurie, vendosje pengjesh, hipotekë e një sërë veprimesh me 

pasoja financiare për personin në kujdestari. Gjithashtu, në rastin e të miturve, mbahet një 

rregjistër, në të cilin regjistrohen të gjitha veprimet që sjellin ndryshime vetjake, apo në 

pasuri për personin, fillimi dhe mbarimi i kujdestarisë, si edhe raportet vjetore të 

sipërpërmendura. Megjithatë nga gjyqtarët e intervistuar rezulton që ky rregjistër nuk është 

funksional. Vendimet për heqjen e zotësisë për të vepruar shpallen në fletoren zyrtare dhe 

gjithashtu dërgohen pranë njësive vendore dhe Dhomës Kombëtare të Noterisë. Këtu vlen të 

përmendet edhe një fakt domethënës, lidhur me mungesën e një shifre për personat me aftësi 

të kufizuara të vendosur në kujdestari ligjore. Është kërkuar gjatë hartimit të këtij raporti 

informacion nga Gjykata, Dhoma e Noterëve dhe nga Ministria e Drejtësisë por nuk është 

marrë një përgjigje. Përcaktimi i numrit duket i pamundur në kushtet e mungesës së regjistrit 

të kujdestarëve dhe mungesës së mbikqyrjes të punës së tyre. 

Në lidhje me figurën e kujdestarit ligjor, Kodi i Familjes përcakton disa kushte, apo rrethana 

që nuk lejojnë vendosjen si kujdestar. Konkretisht, neni 270 i Kodit të Familjes parashikon 

kushtet përjashtuese për të ushtruar funksionet e kujdestarit, të cilat janë: a) Është vetë në 

kujdestari personi, i cili kërkon të fitojë kujdestarinë. b) Ka konflikt interesash me të miturin. 

c) Nuk ka administrimin e lirë të pasurisë së tij. ç) Është përjashtuar nga kujdestaria për 

shkak të deklarimit me shkrim të prindit që ka ushtruar i fundit përgjegjësinë prindërore; d) 

Ka humbur ose i është hequr përgjegjësia prindërore, ose i është hequr detyra e kujdestarit në 

një rast tjetër. dh) Është i dënuar me burgim për një vepër penale dhe është gjatë kohës së 

vuajtjes së dënimit, si dhe kur është dënuar për krime ndaj të miturve. e) Ka mbushur moshën 

65 vjeç. ë) Për shkak të gjendjes së tij shëndetësore nuk mund ta ushtrojë me lehtësi 

kujdestarinë. (f) Ushtron përgjegjësinë prindërore në më shumë se tre fëmijë; g) Është i 

ngarkuar me më shumë se dy kujdestari. gj) Nuk jep pëlqimin për të qenë kujdestar.  

Në rastet e heqjes ose kufizimit të zotësisë për të vepruar, kemi të bëjmë me një kërkesë që 

shqyrtohet pa palë kundërshtare dhe jo me një padi të mirëfilltë.70Pra, kemi të bëjmë me një 

kërkesë njohjeje, vërtetimi me karakter deklarativ-konstatues. Të drejtën për t’iu drejtuar 

gjykatës, personat që legjitimohen, e kanë të përcaktuar në nenin 382 të Kodit të Procedurës 

Civile. Në pamje të pare, duket se kemi të bëjmë me një rreth të kufizuar personash që 

legjitimohen dhe përkatësisht janë: bashkëshorti, gjinia e afërt, prokurori dhe persona që kanë 

interes të ligjshëm për këtë fakt. Ndonëse ligji nuk shprehet, praktika gjyqësore me gjini të 

afërt kupton fëmijët madhorë, nipërit dhe mbesat madhorë, prindërit, gjyshërit e gjyshet dhe 

vëllezërit a motrat e personave që kërkohet t’i hiqet, apo kufizohet zotësia për të vepruar. 

Këtu, legjitimohen edhe persona që kanë interes të ligjshëm për këtë fakt, çka e zgjeron në 

mënyrë të papërcaktueshme rrethin e personave të cilët mund të kërkojnë heqjen ose 

kufizimin e zotësisë për të vepruar. Këto interesa, që mund të jenë nga më të ndryshmet, si 

interesa pasurorë, financiarë, kreditë, huatë e marra, apo të dhëna, shlyerja e detyrimeve 

administrative e të tjerë. Të gjitha këto përfshihen në sferën e interesave të ligjshëm dhe 

mjafton që të vërtetohet se kërkuesi ka një nga këto interesa të ligjshëm për t’u legjitimuar që 

t’i drejtohet gjykatës me kërkesën për heqje/kufizim të zotësisë për të vepruar të një personi. 

Kompetenca për gjykimin e këtyre kërkesave nga pikëpamja territoriale, është gjykata e 

vendit ku ka banim personi që kërkohet t’i hiqet apo kufizohet zotësia për të vepruar, pra 

kompetenca territoriale ekzekutive (neni 382 i Kodit të Procedurës Civile). Në momentin që 

personit i hiqet zotësia për të vepruar, ai ka për banim atë të përfaqësuesit të tij ligjor. 

Kërkesa për heqjen e zotësisë për të vepruar gjykohet kurdoherë, pa përjashtim, me trup 

gjykues të përbërë nga tre gjyqtarë (neni 35 i Kodit të Procedurës Civile). Kërkesa duhet të 

tregojë fakte dhe të jetë e bazuar në prova që mbështesin pretendimet e kërkuesve. Për 

gjykimin e çështjes njoftohet kurdoherë prokurori, të cilit i dërgohet një kopje e kërkesës dhe 

e të gjithë provave që janë depozituar në gjykatë.71 Këto janë përcaktime taksative dhe janë 

parashikuar si të tillë nga ligji për vetë rëndësinë që ka kjo çështje.  

Pra, jo vetëm kur është vetë prokurori që bën kërkesë, por edhe nëse kërkesën e bën dikush 

tjetër, prokurori duhet të jetë i pranishëm. Në këto lloj procesesh, mundësia e abuzimit për 

interesa pasurore është evidente, ndaj dhe kontrolli i institucioneve duhet që të jetë në nivele 

të larta. Pjesëmarrja e prokurorit në këtë proces, pa qënë palë direkte, konsiderohet si e llojit 

sui generis, e veçantë, pasi nuk merr përsipër pasoja siç i marrin palët. Ai më tepër ka rol 

ruajtës.72Bazuar në një monitorim të kryer nga FSHDPAK rezulton që shpeshherë prokurori, 

pavarësisht njoftimeve të bëra nga gjykata, nuk paraqitet në proces, edhe pse roli i tij 

qartësisht është thelbësor, në një proces pa palë ku personit të cili i hiqet odrkufizohet zotësia 

për të vepruar është objekt dhe subjekt njëkohësisht.  

Gjithashtu, gjykata thërret në cilësinë e palës së tretë sektorin e ndihmës të shërbimeve 

sociale pranë bashkisë ose komunës së vendit ku zhvillohet gjykimi, në bazë të nenit 267 të 

Kodit të Familjes. Shërbimi social paraqet në proces një akt vlerësimi, i cili përmban 

ekzaminimin e zhvillimit të personalitetit të personit, të cilit kërkohet t’i hiqet osekufizohet 

zotësia për të vepruar në kontekstin familjar, edukativ, e social dhe vlerëson kushtet dhe 

përshtatshmërinë e kujdestarit të ardhshëm, ose institucionit të përkujdesit. 

Në gjykimin e këtyre çështjeve gjykata duhet të realizojë një hetim të gjerë dhe sa më të 

detajuar. Gjykata në këtë proces duhet të ndërmarrë një rol aktiv të pazakontë për pozicionin 

e saj në procesin gjyqësor civil. Asaj i është caktuar një rol aktiv në gjykim për shkak të 

pozitës së personit që i hiqet apo kufizohet zotësia për të vepruar. Kjo pozitë ka të bëjë me 

personalitetin e tij juridik, pasi ky person nuk mund të mbrojë veten si në gjykimet e tjera të 

zakonshme. Pasi shqyrton kërkesën dhe dëgjon kërkuesin, gjykata detyrimisht pyet personin 

për të cilin kërkohet heqja, ose kufizimi i zotësisë për të vepruar. Ajo e thërret në gjykatë, ose 

ngarkon një anëtar të trupit gjykues ta pyesë atë aty ku ndodhet, kur është në pamundësi për 

të marrë pjesë në proces në gjykatë. Nëse shkalla e sëmundjes së personit është e tillë sa 

pyetja e tij është e vështirë ose e pamundur, atëherë gjykata duhet ta kqyrë vetë personin aty 

ku ai ndodhet, qoftë edhe në prani të një mjeku si për shembull, në spitalin ku është shtruar 

për kurim, në banesë, institucion ku mund të jetë izoluar etj. (neni 383 Kodi i Procedurës 

Civile). Kurrsesi gjykata nuk mund të shmangë këtë veprim procedurial, pasi do të kishim të 

bënim me një shkelje të rëndë të ligjit në proces. Gjithashtu, gjykata duhet të pyesë familjarët 

e tij të ngushtë nëse ka, persona nga gjinia e tij e afërt, mjekun kurues kur sëmundja e tij ka 

qënë e evidentuar dhe ka vazhduar për një kohë të caktuar. Nuk përjashtohet mundësia që 

gjykata të pyesë dhe persona të tjerë të njohur me personin. Madje, kur është e mundshme të 

administrohet si provë shkresore edhe kartela mjekësore, nëse është ndjekur për kurim në 

kushte spitalore. Gjithashtu, e detyrueshme për gjykatën është ekzaminimi mjeko-ligjor i 

personit, për të cilin kërkohet heqja ose kufizimi i zotësisë për të vepruar, nga një grup 

mjekësh ekspertë, specialistë të fushës si edhe administrimi i një akti ekspertimi mjeko- 

ligjor, i cili paraqitet në formë mendimi por që argumenton në mënyrë shkencore dhe 

mjekësore llojin, shkallën e sëmundjes dhe ndikimin e saj në veprimtarinë e personit në fjalë, 

më saktë në lidhje me veprimet juridike potenciale të personit. Pyetjet që i dorëzohen 

mjekëve ekspertë kanë si objektiv të parë, diagnozën, pra, përcaktimin e një diagnoze të një 

sëmundjeje mendore, pas përcaktimit të diagnozës, gjykata është e interesuar nëse personi 

është i aftë të kuptojë rëndësinë e veprimeve juridike dhë së fundmi, a është personi i aftë të 

kujdeset për veten. Gjyqtarët sikurse u evidentua më lart, pranojnë që mbështeten më së 

shumti në ekspertizën mjekësore. Sigurisht, ata kanë diskrecionin në rastet e mosbindjes nga 

argumentët e ekspertizës për të ngritur dyshime mbi to, apo për t’i kundërshtuar. Megjithatë 

gjyqtarët nuk janë të pajisur me disa njohuri, të cilat do të mundësonin efektivisht një 

mendim kritik ndaj ekspertëve ligjorë. Gjithashtu, nga ana tjetër, vetëm dy mjekë psikiatër në 

Institucionin e Mjekësisë Ligjore merren me çështjet e zotësisë për të vepruar. Sikurse 

rezulton nga një monitorim i kryer nga FSHDPAK, shpeshherë mjekët mungojnë dhe 

gjykatësit, pranojnë gjatë intervistave, që palët i drejtohen mjekëve ekspertë privatë, gjë që 

rrit kostot për palët në proces. Mungesat në staf natyrshëm vështirësojnë edhe më shumë 

rastet e kundërshtimit të akteve të ekspertizës mjekësore të lëshuar. 

Nga një monitorim i realizuar nga FSHDPAK73, rezulton nga të dhënat e përftuara që ka një 

tendencë shumë të lartë të heqjes së plotë të zotësisë për të vepruar duke vendosur për 

marrjen e kësaj mase ekstreme. Në shumë pak raste (pothuajse aspak) përdoret mundësia e 

dhënë nga Kodi Civil për heqjen e pjesshme të saj. Kërkuesi rezulton që në të gjithë rastet 

është një familjar i gjinisë së afërt, prindi, ose vëllai,motra. Kërkuesit në 99% të rasteve ka 

kërkuar që ai të caktohet kujdestari ligjor i personit që do t’i hiqet, ose kufizohet zotësia për 

të vepruar. Një ndër problematikat e hasura gjatë monitorimit të seancave gjyqësore dhe të 

vendimeve gjyqësore është mungesa në proces e prokurorëve, përfaqësuesve të shërbimeve 

sociale dhe të mjekëve të ekspertizës. Në këtë mënyrë procesi zgjatet dhe rezultoi që procesi 

zgjast mesatarisht 13 muaj. Arsyet kryesore më të shpeshta të shtyrjeve apo moszhvillimit të 

seancave kanë të bëjnë pikërisht me mungesën e eskpertëve por edhe me formimin e trupit 

gjykues.   

Gjatë po të njëjtit monitorim të realizuar në  Gjykatën e Rrethit Gjyqësor Tiranë,  është vënë 

re që arsyet e parashtruara nga kërkuesi në kërkesën për heqje ose kufizim të zotësisë për të 

vepruar janë: (a) Probleme të shëndetit mendor. (b) Personi është plotësisht i paaftë për të 

kuptuar rëndësinë e veprimeve që kryen dhe ka të nevojshme për të patur në mënyrë të 

vazhdueshme një person që të kujdeset për të. (c) Përfiton pension pleqërie, por nuk mund ta 

tërheqë apo të autorizojë dikë tjetër për ta tërhequr atë, pasi gjendja e tij/saj 

 psikike është e dukshme. (d) Nuk ka përfituar pagesë për shkak të aftësisë së kufizuar nga 

KMCAP pasi nuk  ka pasur mundësi të kryeje procedurat e nevojshme për shkak të gjendjes 

së palëvizshme të saj. (e) Manipulohet lehtë nga të tjerët dhe kërkon kujdes nga familjarët në 

mënyrë të vazhdueshme. (f) Kryen veprimeve të pakontrolluara në dëm të interesave 

ekonomikë, personalë dhe familjarë, duke manifestuar në lidhje kontratash të pafavorshme 

për tjetërsim pasurie dhe në këto kushte e ka të nevojshme që të caktohet një kujdestar ligjor. 

 

3.2 Ligji për ‘Përfshirjen dhe Aksesueshmërinë e Personave me Aftësi të Kufizuara’ 

Një ligj, i cili është më i avancuar në lidhje me të drejtën për njohje të barabartë para ligjit, 

është Ligji Nr. 93/2014, datë 24.07.2014 për “Përfshirjen dhe Aksesueshmërinë e Personave 

me Aftësi të Kufizuara”.74Patjetër që ky ligj do të reflektonte disa nga parimet e KDPAK dhe 

do të ishte më i avancuar nga ligjet e tjerë ekzistues, sidomos kodet bazë, pasi është një ligj i 

miratuar rishtazi dhe siç shprehet relacioni shoqërues i tij, ka si qëllim transpozimin e 

KDPAK të ratifikuar në vitin 2012. Në nenet 5 dhe 6, ligji adreson çështjen e jetesës së 

pavarur në mënyrë të veçantë duke parashikuar edhe shërbime konkrete, të cilat duhet të 

mundësohen nga shteti sipas këtij ligji. Brenda konceptit të jetesës së pavarur përfshihet dhe e 

drejta për zgjedhje, kontroll dhe liri të njëjta me të tjerët kur është nevoja nëpërmjet ofrimit të 

mbështetjes dhe të ndihmës. Në shërbimet, të cilat garantojnë pikërisht jetesën e pavarur, 

përfshihet edhe vendimarrja e mbështetur.Vendimarrjes së mbështetur i kushtohet një nen i 

veçantë në këtë ligj, neni 7, i cili synon të japë një përkufizim të saj dhe mënyrat e ofrimit të 

mbështetjes. Kështu sipas tij, “vendimarrje e mbështetur” është ushtrimi i vullnetit nga një 

person me aftësi të kufizuara nëpërmjet një kompetence specifike të shtuar, që mbështet 

qëllimin dhe interesin e tij më të mirë, duke i mundësuar kryerjen e veprimeve për të fituar të 

drejta dhe për të marrë përsipër detyrime. Është e qartë përpjekja për të përkufizuar 

vendimarrjen e mbështetur sipas standardeve ndërkombëtare si përfshirja e të dy koncepteve, 

atij të zotësisë juridike dhe atij të zotësisë për të vepruar. Nuk gjejmë kufizime për të drejtat 

apo detyrimet në këtë përkufizim.  

Mospërputhshmëria e këtij neni me KDPAK mund të qëndrojë tek fraza: “…që mbështet 

qëllimin dhe interesin e tij më të mirë…” Sikurse u theksua gjatë analizës së bazës ligjore 

ndërkombëtare dhe më specifikisht Komentit të Përgjithshëm të nenit 12 nga Komiteti për të 

Drejtat e Personave me Aftësi të Kufizuara, duhet të shfuqizohen të gjitha qasjet dhe ligjet, të 

cilat lejojnë marrjen e vendimeve në emër të personave me aftësi të kufizuara duke u bazuar 

në ‘interesin më të lartë’ apo ‘më të mirë’, apo thjesht në interesin e personit. Mbështetja 

duhet të jepet vetëm bazuar në dëshirat dhe preferencat e personit. Në mungesë të shprehjes 

së vullnetit, atëherë mbështetësit në vendimarrje bëjnë interpretimin më të mirë të mundshëm 

të vullnetit, gjithmonë bazuar në dëshirat dhe preferencat e personit duke iu referuar njohjes, 

eskperiencës, historikut të personit, njohjeve nga njerëz të tjerë, etj. Interesi më i mirë është 

në përdorim referuar modelit të trajtimit të fëmijëve dhe ushtrimit të të drejtave dhe 

përgjegjësive prindërore dhe kjo konsiderohet e papërshtatshme për personat me aftësi të 

kufizuara të rritur. 

Ky nen më tej përcakton që çdo person me aftësi të kufizuara, që ka nevojë për ndihmë në 

vendimarrje, merr mbështetjen e duhur nga një individ, ose grup individësh të besuar. 

Mbështetja mund të sigurohet në një sërë mënyrash përfshirë mbështetjen me anë të 

interpretimit dhe gjuhës së thjeshtë, si dhe ndihmën në marrëdhëniet e personit me palë të 

treta që nuk mund të kuptojnë mënyrat e tij të komunikimit. Pra, mënyrat janë të njëjta me ato 

që përshkruhen dhe në Komentin e Përgjithshëm. 

Mbështetja jepet gradualisht, duke u dhënë kohë të mjaftueshme personave që e kërkojnë atë, 

për të mësuar se si mund ta përdorin mbështetjen për më të mirën e tyre. Sërish, shprehja ‘për 

më të mirën e tyre’ duket sikur favorizon interpretimin e ‘interesit më të lartë’. 

Ligji përcakton që rregullat, procedurat dhe kriteret e ofrimit të këtyre shërbimeve 

përcaktohen me vendim të Këshillit të Ministrave 24 muaj pas hyrjes në fuqi të këtij ligjit, i 

cili është botuar në Fletoren Zyrtare në Gusht të vitit 2014, çka nënkupton që vendimi të jetë 

programuar për miratim në Gusht të vitit 2016. 

Duhet theksuar që ky ligj nuk rregullon plotësisht dhe përfundimisht çështjen e zotësisë për të 

vepruar, Siç u sqarua edhe më lart, çështja i përket më tepër një sistemi të caktuar, të bazuar 

mbi modelin e kujdestarisë ligjore në bazë të të cilit janë ndërtuar dhe ligjet kryesore 

themelore, si Kodi Civil, Kodi i Familjes, Kodi i Procedures Civile. Këto ligje qëndrojnë më 

lart në hierarkinë ligjore në krahasim me Ligjin për Përfshirjen dhe Aksesueshmërinë dhe për 

sa kohë ato nuk ndryshojnë, do të vazhdojë të jetë në përdorim modeli i heqjes së zotësisë për 

të vepruar. Ligji për Përfshirjen dhe Aksesueshmërinë mbetet një mundësi e mirë për të 

filluar aplikimin e disa modeleve të vendimarrjes së mbështetur, të cilat mund të udhëheqin 

në mënyrë progesive edhe ndryshimet ligjore të kërkuara. 

Në lidhje me jetesën e  pavarur dhe përfshirjen në komunitet ligji rregullon procedurat dhe 

kriteret e shërbimeve që do të ofrohen për të siguruar jetesën e pavarur.  “Përfshirja” është një 

koncept shumë i gjerë dhe është një ndër sfidat më të mëdha të këtij ligji. Duke u parë 

përkufizimin e konceptit të përfshirjes, shohim që ai ka shtrirje në të gjithë fushat e të drejtat. 

Sipas Ligjit për Përfshirjen dhe Aksesueshmërinë e personave me aftësi të kufizuara ajo 

është: pjesëmarrja efikase dhe e barabartë e personave me aftësi të kufizuara në të gjitha 

sferat e jetës, nëpërmjet heqjes së pengesave sociale mjedisore, infrastrukturore dhe 

institucionale, të cilat shkaktojnë përjashtimin, izolimin ose veçimin e tyre dhe kufizojnë 

mundësitë e barabarta për këta persona. Ligji vjen në përputhje të plotë me KDPAK duke 

vendosur theksin në liritë dhe zgjedhjet e individit, sipas nevojës. Jetesa e pavarur u siguron 

personave me aftësi të kufizuara zgjedhje, kontroll dhe liri të njëjta me të tjerët, kur është 

nevoja, nëpërmjet ofrimit të mbështetjes dhe të ndihmës, bazuar në zgjedhjen dhe aspiratat e 

vetë individit për nevojat e jetës së përditshme, përfshirë aksesin në strehim, transport, 

shëndetësi, kujdes social, arsimim, punësim dhe shërbime emundësi të tjera, si dhe nëpërmjet 

pjesëmarrjes në të gjitha sferat e jetës, përfshirë jetën familjare, komunitare dhe qytetare. 

KAPITULLI VII. KONKLUZIONE DHE REKOMANDIME 

Analiza e kryer në kapituj të ndryshëm të këtij studimi tregoi se legjislacioni shqiptar nuk 

është në përputhje me Konventën për të Drejtat e Personave me Aftësi të Kufizuara. Ligji për 

Përfshirjen dhe Aksesueshmërinë, është i vetmi ligj, i cili përmban parashikime pothuajse në 

përputhje me modelin e vendimarrjes së mbështetur të propozuar nga KDPAK. Reforma, e 

cila kërkon kalimin nga një model i kujdestarisë ligjore në modelin e vendimarrjes së 

mbështetur, pra, nga sistem paternalist, bazuar mbi mbrojtjen dhe përkujdesin e personit me 

aftësi të kufizuara, në një sistem ku i jepet më shumë përparësi autonomisë në një përpjekje 

për të vendosur balanca mes autonomisë së personit dhe mbrojtjes të tij, mbart sfida të 



 

 

mëdha. Madje, disa janë të mendimit që rreziqet janë shumë të mëdha me njohjen universale 

të kapacitetit ligjor.75Megjithatë, modeli i vendimarrjes së mbështetur përpiqet t’u rikthejë 

personave me aftësi të kufizuara atë që quhet ‘dinjitet i marrjes së rrezikut përsipër’. Secili ka 

të drejtë të marrë vendime të gabuara apo të rrezikshme, pasi ka marrë informacionin e 

duhur.76 Duke pasur parasysh sqarimet e detajuara në Komentin e Përgjithshëm të Komitetit 

të të Drejtave të Personave me Aftësi të Kufizuara mbi qasjet e përdorura për të ‘vlerësuar’ 

kapacitetin ligjor në bazë të testeve të ndryshëm të cilët marrin përsipër të vlerësojnë 

kapacitetin mendor, ato, pra qasjet e tilla hidhen të gjitha poshtë. Edhe në Shqipëri çdo 

reformë mbi kapacitetin ligjor të personave me aftësi të kufizuara do të kërkonte 

mospërdorimin e asnjë qasjeje të tillë gjatë vlerësimeve potenciale. Vlerësimet duhet të bëhen 

vetëm për të përcaktuar nivelin e mbështetjes dhe masave të sigurisë për abuzimin potencial, 

por kurrsesi për të përcaktuar nëse një person duhet ta gëzojë apo jo të drejtën e njohjes së 

barabartë para ligjit, përfshirë zotësinë për të vepruar. Koncepti i vendimarrjes së mbështetur 

është një model krejtësisht i ri dhe i panjohur për vetë komunitetin dhe profesionistët e fushës 

dhe si i tillë para çdo reforme të mundshme në të ardhmen që do të përfshijë këtë model, 

është e domosdoshme që të gjithë të njihen dhe ta kuptojnë atë. Kjo pasi nuk mund të 

pretendohet nga asnjeri që të ‘heqë dorë’ nga kujdestaria ligjore, duke mos njohur alternativat 

që ekzistojnë, ato të vendimarrjes së mbështetur. Gjithmonë pyetjet në lidhje me rastet e 

rënduara ekzistojnë, si rastet në koma, rastet e dëmtimit të rëndë të trurit dhe të gjithë këto 

pyetje patjetër që qëndrojnë. A zgjidh dhe a i ka zgjidhur realisht kujdestaria ligjore këto 

situata? A i zgjidh këto situata efektivisht heqja e zotësisë të personit për të vepruar? Sikurse 

nuk ka evidenca të mirëfillta për zbatimin e modeleve të vendimarrjes së mbështetur77, pra, 

nuk njohim akoma efektet, mënyrat, ndikimin e tyre, ashtu nuk as evidenca në lidhje me 

ushtrimin e kujdestarisë ligjore. Për shtete si Shqipëria, të cilat operojnë me buxhete të vogla 

dhe të pamjaftueshme, reagimi i parë që vjen nga profesionistët e fushës, është që ‘...nuk e 

kemi ‘luksin’ për vlerësime rast pas rasti, për shërbime mbështetëse, vendimarrja e 

mbështetur është e parakohshme’. Profesionistët pranojnë që masa është me të vërtetë 

ekstreme, por shumë janë të mendimit që duhet të përmirësohet legjislacioni kështu siç është 

dhe praktika gjyqësore në mënyrë që ‘zotësia për të vepruar’ të hiqet por në mënyrën e duhur 

dhe pas një vlerësimi më të plotë. Pra, asnjë nuk mund të perceptojë një sistem ku zotësia për 

të vepruar nuk hiqet, kur plotësohen kushtet (aktuale). Disa nga të intervistuarit në momentin 

që i prezantohej modeli i vendimarrjes së mbështetur dhe vendimet e GjEDNj, kishin prirjen 

për të pranuar më tepër heqjen e pjesshme dhe vendosjen e rishikimit të masës  

Sigurisht, që problemet e mospërputhshmërisë së legjislacionit tonë kombëtar me KDPAK 

nuk mund të zgjidhen vetëm përmes Ligjit për Përfshirjen dhe Aksesueshmërinë, si ligji i 

vetëm, i cili adreson çështjen e vendimarrjes së mbështetur, përveç vetë KDPAK, e cila jep 

orientimet dhe parimet bazë të veprimit por nuk detajon realizimin në praktikë. Problemet 

ekzistuese janë probleme të sistemit tonë, të bazave mbi të cilat marrim vendimet për 

personat me aftësi të kufizuara mendore. Përveçse me KDPAK, legjislacioni është në 

mospërputhje edhe me standardet dhe vendimet e GjEDNj. Nuk ekzistojnë mekanizma ligjorë 

për të kontrolluar në mënyrë periodike masën e heqjes së plotë të zotësisë për të vepruar, apo 

për mënyrën se si ushtrohet kujdestaria. Edhe pse në teori, është një proces i cili siguron 

mbrojtjen dhe masa të larta sigurie për personin objekt dhe subjekt gjykimi, kjo përmes 

pjesëmarrjes të një grupi të madh ekspertësh të angazhuar, prokurorit dhe rolit më aktiv se 

zakonisht që i jepet gjykatës, sërish  ky proces mbetet i mbështetur në një model mjekësor për 

vlerësimin e personave. Nw modelin aktual të kujdestarisw ligjore,takimet me personin janë 

të pamjaftueshme për të krijuar një mendim solid në lidhje me të gjithë aspektet jetësore të 

personit. Ato mbeten më shumë formale dhe e bëjnë pjesëmarrjen e personit në një proces 

kaq themelor për jetën e tij, joefektiv.  Nuk ka ndjekje të mirëfillta të rasteve, apo një 

ndërveprim me persona të tjerë nga ana e ekspertëve. Përdoren vetëm teste inteligjence, të 

cilët nuk arrijnë dot të mbulojnë të gjithë aspektet jetësore.  

Ekziston një prirje e përgjithshme e qartë për të gjithë aktorët për të pranuar atë çfarë 

përcaktohet nga ekspertiza mjekësore, si të padiskutueshme dhe përfundimtare për marrjen e 

vendimit  në lidhje me heqjen e zotësisë për të vepruar, që nevojiten trajnime me mjekët 

psikiatër të ekspertizës ligjore. Trajnimet nuk duhet të fokusohen vetëm tek mjekët e 

ekspertizës ligjore për të arrijnë edhe mjekë të tjerë, të punësuar në shërbime spitalore apo 

qendra. Kjo pasi personat me aftësi të kufizuara janë trajtuar në institucione të ndryshme 

gjatë jetës së tyre dhe raportet e prodhuara prej këtyre institucioneve bazohen ntë të njëjtat 

qasje të vjetruara. 

Edhe aspektet proceduriale janë problematike si pasojë e mosparaqitjes së personave në 

gjykatë përgjatë procesit, si: prokurorët, punonjësit e shërbimeve sociale pranë njësive 

vendore, mjekët ekspertë etj. Kostot në procese të tilla janë të larta dhe vetëm rriten në 

vazhdim për shkak të zvarritjeve të procesit si pasojë e mungesave dhe vonesave të tepërta të 

këtyre aktorëve. Problemet ekzistuese nuk janë thjesht probleme të reformave të thella ligjore 

që kërkohen për të përqasur legjislacionin tonë me standardet ndërkombëtare, por edhe 

probleme të cilat ekzistojnë në lidhje me zbatimin e legjislacionit kështu siç është. Në 

vazhdimësi konstatohet nga profesionistët e fushës që standardi i kërkuar nga kjo konventë 

është tepër i lartë dhe i paarritshëm në kushtet e mungesës së shërbimeve bazike dhe 

infrastrukturës në tërësi. 

Analiza e legjislacionit tonë kombëtar, e praktikave ligjore të heqjes, apo kufizimit të zotësisë 

për të vepruar, nga njëra anë dhe ratifikimi i Konventës për të Drejtat e Personave me Aftësi 

të Kufizuara, e cila vendos detyrime ligjore mbi shtetin shqiptar nga ana tjetër, nxjerr në pah 

nevojën urgjente për ndryshime rrënjësore ligjore të sistemit të kujdestarisë ligjor aktual në 

Shqipëri.  

Për këtë arsye, janë të domosdoshme:  



 

 

a) Ndryshime dhe përmirësime ligjore 

Si hap i parë, duhet të shfuqizohen të gjithë dispozitat të cilat lejojnë heqjen e plotë të 

zotësisë për të vepruar dhe duhen rregulluar e qartësuar aspektet e heqjes së pjesshme. 

Ndërhyrjet duhet të fillojnë me Kodin Civil, Kodin e Procedurave Civile dhe Kodin e 

Familjes.  

Kështu, shfuqizimi i dispozitave, të cilat lejojnë aktualisht heqjen e plotë të zotësisë për të 

vepruar, përbën një sfidë të madhe, e cila kërkon ndërhyrje të njëkohësishme dhe paralele në 

disa dispozita brenda kodeve kryesore. Duke qënë se zotësia për të vepruar është parakusht 

për të marrë pjesë si palë në çdo kontratë e bashkëveprim, pra, në kryerjen e çdo veprimi 

juridik dhe mospasja e saj sjell pavlefshmërinë e këtyre veprimeve (neni 94 Kodi Civil), duke 

qënë se thelbi i njohjes së barabartë para ligjit është që vendimet të njihen dhe të respektohen 

ligjërisht, ndërhyrjet janë të nevojshme për të gjithë dispozitat, që shpallin të pavlefshëm 

veprimet juridike të personave me aftësi të kufizuara. Nga ana tjetër, duke pasur në vëmendje 

që çështja e kapacitetit ligjor dhe vendimarrjes së mbështetur është një çështje komplekse, jo 

vetëm ligjore, por edhe sociale, paraqitet e nevojshme një periudhë tranzitore, para 

ndryshimeve rrënjësore, nga kujdestari ligjore në vendimarrje të mbështetur. Gjatë kësaj 

periudhe rekomandohet, që të shfuqizohen si fillim dispozitat të cilat lejojnë heqjen e plotë të 

zotësisë për të vepruar dhe të përdoren dispozitat ekzistuese mbi kufizimin e zotësisë, por me 

shtjellimin më të saktë të fushave, në të cilat mund të kufizohet zotësia për të vepruar. Një 

zgjidhje do të ishte vendosja e kufizimeve në fushat, që mund të kenë implikime financiare , 

siç janë kontratat dhe për të cilat nevoja për mbështetje është më e madhe sepse ka ekzistuar 

historikisht prezumimi dhe kanë ndodhur abuzime apo shfrytëzime: trashëgimia, blerje- 

shitje, çështje financiare të tjera. Nw këtë rast, Kodi Civil duhet të ndryshohet në mënyrë të 

tillë që të përmbajë dispozita, të cilat njohin pa asnjë diskriminim zotësinë e të gjithëve për të 

vepruar dhe të delegojë rregullimin  njohjes së barabartë para ligjit me një ligj të posaçëm.  

Nga ana tjetër, masa duhen marrë edhe në drejtim të personave, të cilëve iu është hequr 

zotësia për të vepruar. Ekziston një vakum ligjor në lidhje me regjistrimin dhe mbajtjen e të 

dhënave mbi kohën kur është hequr zotësia për të vepruar, adresën e personit, të dhëna mbi 

pasuritë e të tjera. Kjo është edhe një nga sfidat më të mëdha në lidhje me identifikimin e 

tyre, rivlerësimin e masës së heqjes së zotësisë për të vepruar. Prandaj, aktivizimi i regjistrit 

të kujdestarëve (mbështetësve në vendimarrje) me vendimet dhe gjithë të dhënat, është një 

emergjencë që lind në kushtet e mospasjes të informacionit.  

Duke rregulluar dispozitat mbi zotësinë e pjesshme juridike, përcaktimin e fushave të 

veprimit të ushtrimit të zotësisë për të vepruar, gjyqtarët mund të përcaktojnë fushat për të 

cilat nevojitet mbështetje dhe personat mund të ruajnë zotësinë për të vepruar në fushat e 

tjera. Zotësia e pjesshme në çdo rast duhet të përmbajë si bosht parimor preferencat dhe 

dëshirat e personit dhe jo interesin më të lartë të interpretuar nga kujdestari. Shqetësimi 

kryesor lidhet me ndërveprimet në fushën kontraktuale të personave dhe palëve të tjera. Nga 

kontaktet me komunitetin e personave me aftësi të kufizuara, një rast i analizuar është ai i një 

nëne, e cila ka përfituar kredi me kushte lehtësuese për të birin, person me aftësi të kufizuara 

mendore dhe has vështirësi në lidhje me mbylljen e kontratës me bankën. Djali i saj është në 



 

 

pamundësi për të shprehur preferencat e tij në lidhje me këtë veprim juridik. Nëna gjendet 

para një situate e detyruar dhe nga banka për të kërkuar heqjen e zotësisë për të vepruar të të 

birit, marrjen e kujdestarisë ligjore për të përfunduar kontratën e kredimarrjes me bankën. Në 

këtë rast modeli i propozuar në British Columbia përmes regjistrimit të një deklarate, (në një 

qendër burimore atje), por që mund të jetë gjykata në rastin e Shqipërisë, është një nga 

zgjidhjet e mundshme. Në këtë rast duke qënë se nëna nuk mund të interpretojë vullnetin e 

djalit të saj, marrëveshja/deklarata do të bazohej në besimin që ekziston mes nënës dhe djalit 

të treguar në gjykatë gjatë rregjistrimit të marrëveshjes. Kjo deklaratë do të përmbante të 

dhënat konkrete të situatës në të cilën ndodhet nëna dhe provën e besimit të treguar. 

Gjatë rregullimit të zotësisë së pjesshme duhet gjithashtu të përcaktohet qartësisht, që 

kujdestari (këtu propozohet dhe ndryshimi i terminologjisë së përdorur, ‘mbështetësi në 

vendimarrje’) të udhëhiqet nga vullneti dhe preferencat e personit. Kufizimi duhet të ndodhë 

për një të drejtë të caktuar dhe jo për të gjitha të drejtat e personit. Absurditeti i heqjes 

absolute të zotësisë për të vepruar, si në rastin e mësipërm, por edhe në raste të tjerë e, 

sidomos, në rastet e trajtuar nga GjEDNj78 është i qartë. 

Rekomandohet të përfshihet koncepti i vendimarrjes së mbështetur dhe të krijohet një 

rregjistër i posaçëm për mbështetësit, të cilët ndihmojnë në vendimarrje. Në këtë regjistër 

gjithashtu rekomandohet të regjistrohen të gjithë rastet e kufizimit, pra heqjes së pjesshme, së 

bashku me vendimet përkatëse me fushat e përcaktuara.  

Një tjetër rekomandim ka të bëjë me vendosjen e kufizimit për disa fusha edhe në kohë 

përveçse në fusha veprimi. Disa shtete në kuadër të vendimeve të GJEDNj kanë përcaktuar 

periudha trevjeçare të heqjes së zotësisë për të vepruar. Kur kjo periudhë kalon, zotësia 

rikthehet në mënyrë automatike nëse brenda afatit kohor të përcaktuar nga gjykata nuk është 

paraqitur vetë personi, apo ‘kujdestari’ (mbështetësi)për zgjatjen e kësaj periudhe.  

Kodet, gjithashtu, duhet të parashikojnë kontrolle periodike sistematike të paraqitjes së 

personave me aftësi të kufizuara mendore dhe ‘kujdestarëve’ (mbështetësve) të tyre në 

periudha kohore nga gjashtë muaj deri në një vit për rivlerësimin e rrethanave dhe zotësisë 

për të vepruar të personit. Kjo pavarësisht periudhës trevjeçare të rikthimit në mënyrë 

automatike të zotësisë për të vepruar. 

 

b) Rritje të njohurive dhe kapaciteteve në lidhje me nenin 12 të KDPAK 

Gjatë fazës së intervistimeve u vu re që përveç një niveli krejt të ulët të njohjes së nenit 12 të 

KDPAK, mungon në mënyrë të theksuar informacioni në lidhje me mbështetjen në 

vendimarrje. Kjo mbështetet edhe me faktin që në asnjë rast gjykata nuk i është referuar 

legjislacionit ndërkombëtar, si Konventa e OKB për të Drejtat e Personave me Aftësi të 

Kufizuar e ratifikuar nga Shteti Shqiptar apo vendimeve të GjEDNj. 

U vu re gjatë intervistave që profesionistët e fushës, sidomos gjyqtarët, kanë prirjen për t’iu 

referuar gjithmonë modelit të kujdestarisë ligjore. Edhe në rastet e mbështetjeve të 

mundshme, ata kërkojnë për mënyra se si të delegohen të drejtat e personave me aftësi të 

kufizuara mendore. Në këtë kontekst, ata u shprehën të mendimit që në Shqipëri nuk janë 

krijuar kushtet për të aplikuar një model të tillë. Njerëzit, familjarët, vetë personat, ofruesit e 

shërbimeve nuk kanë informacion në lidhje me to dhe mungesa e informacionit në lidhje me 

alternativa të mundshme e bën të pamundur për ata të konceptojnë një sistem pa kujdestari 

ligjore. Prandaj rekomandohet që paralelisht ose më parë në kohë të realizohen trajnime të 

thelluara me profesionistët e përfshirë në proces. Në këtë periudhë është shumë e 

rëndësishme që komuniteti të informohet dhe të kuptojë KDPAK dhe nenin 12 e 19 të saj. 

Megjithatë çështja nuk duhet të parashtrohet vetëm nga këndvështrimi i një modeli krejtësisht 

të ri, i cili lëkund bazat e sistemit juridik, por edhe në kontekstin e rritjes së vigjilencës dhe 

rritjes së masave të sigurisë për rastet që paraqiten (janë paraqitur) me objekt heqjen e 

zotësisë për të vepruar.  

Ndryshimet duhet të pranojnë vendimarrjen e mbështetur joformale dhe atë të formalizuar. 

Në kushtet e mungesës së njohurive për KDPAK dhe formave të vendimarrjes së mbështetur, 

aplikimi si fillim i disa projekteve pilot në lidhje me vendimarrjen e mbështetur, përveçse të 

promovojë vendimarrjen e mbështetur dhe të gjithë filozofinë që ajo mbart, jep udhëzime të 

mëtejshme për të zhvilluar reformën ligjore, apo politike. Duke testuar disa modele të 

vendimarrjes së mbështetur të sipërpërmendura, mund të kuptojmë më mirë se cila nga 

format do të ishte e përshtatshme për Shqipërinë. Kështu, për shembull: modeli i ndjekur në 

Suedi mund të jetë me kosto të lartë për një vend si Shqipëria. Ndarja e propozuar në modelin 

kanadez në tre mënyra kryesore të vlerësimit të nevojave për mbështetje mund të jetë një 

zgjidhje për Shqipërinë. Kjo patjetër do të kërkonte një rregullim të posaçëm ligjor, një ligj të 

posaçëm për vlerësimin e nevojave për vendimarrje të mbështetur, mundësinë e rregjistrimit 

të preferencave të vetë personit në lidhje me personin ose personat mbështetës, si dhe 

parashikimet për rastet më të rënda. Sidoqoftë, kjo ka sfidat e veta në Shqipëri. Siç u 

evidentua më lart, nuk i kemi të identifikuar personat pa zotësisë për të vepruar, nga ana tjetër 

edhe organizatat, të cilat në botë por edhe në Shqipëri kanë mundësi për të zbatuar modele 

formale dhe joformale të vendimarrjes së mbështetur, nuk e kanë prioritet çështjen e zotësisë 

për të vepruar. Këto janë kryesisht organizata prindërish, të cilët pavarësisht dëshirës të 

natyrshme prindërore, për më të mirën e fëmijëve të tyre, shqetësohen me pasojat e 

vendimarrjes së mbështetur; si do të zgjidhen problemet e mundshme ligjore në rastet kur 

fëmija do të shkaktojë probleme të tilla? Si do të kryejnë fëmijët veprime të ndryshme, të 

cilat kanë pasoja në kushtet kur asnjëri nuk merr përsipër të zgjidhë këto situata përveç 

prindërve? Parë nga ky këndvështrim është e domosdoshme dhe ofrimi i disa modele të para 

të vendimarrjes së mbështeutr nga organizata të ndryshme prindërish, apo personash me 

aftësi të kufizuara mendore, në mënyrë që të kuptohet qëllimi i vendimarrjes së mbështetur. 

Kjo kërkon ngritjen e disa programeve apo projekteve pilot në komunitet për të mundësuar 

vendimarrjen e mbështetur. 



 

 

Në këtë kontekst, ndryshimet ligjore duhet të ecin paralelisht me trajnime të thelluara me: a) 

gjyqtarë, prokurorë, avokatë, noterë b) mjekët e ekspertizës dhe mjekët që merren me 

vlerësimin apo ekzaminimin e personave me aftësi të kufizuara; c) punonjësit pranë 

Shërbimeve Sociale në nivel lokal dhe qendror; d) organizatat e personave me aftësi të 

kufizuara; dh) prindër,familjarë,të afërm,rreth shoqëror.  

Është tejet e rëndësishme që këto trajnime të zhvillohen me një pjesëmarrje të gjerë të këtyre 

profesionistëve, pasi këta janë aktorë, të cilët detyrimisht ndërveprojnë me njëri tjetrin dhe 

cilësia e vendimeve të dhëna varet në një pjesë të madhe nga cilësia e bashkëpunimin dhe 

ndërveprimit mes tyre. Si shembull, mund të sjellim gjyqtarët me mjekët e ekspertizës. Janë 

gjyqtarët të cilët marrin vendimin për heqje të zotësisë për të vepruar, por nga ana tjetër ata 

bazohen pothuajse kretësisht në ekspertizën mjekësore të dhënë nga mjekët.  Gjykatësit në 

këto raste duhet të jenë prezentë gjatë ekzaminimeve mjekësore, të pajisen me disa njohuri të 

nevojshme për t’i drejtuar pyetjet e duhura mjekëve të ekspertizës dhe të kenë vetë ata 

njohuri të mjaftueshme për të bërë një vlerësim të punës së mjekëve.  

Një tjetër aspekt po kaq thelbësor është pjesëmarrja e vetë personit në çdo proces ku 

vlerësohet nevoja për mbështetje. Është e nevojshme që personi vetë të jetë pjesëmarrës aktiv 

gjatë procedurave të vlerësimit duke përdorur një gjuhë të thjeshtë e të kuptueshme, duke 

dhënë një kohë të mjaftueshme për të përpunuar informacionin, për të shprehur vullnetin. Në 

kushtet kur në praktikën aktuale gjyqësore shqiptare nuk ka staf të mjaftueshëm për të kryer 

këto vlerësime, përveç gjyqtarëve të cilët, duke qënë tre në numër, mund të kryejnë më 

shumë se një intervistë ose takim me personin, një rol më aktiv mund të ndërmarrin 

punonjësit socialë pranë njësive bashkiake, të cilët mund të bëjnë vlerësimet dhe japin 

mendimet e tyre në lidhje me situatën social-ekonomike të personit. 

Në lidhje me jetesën e pavarur dhe përfshirjen në komunitet, ato përbëjnë një sfidë të madhe 

në kushtet e Shqipërisë. Edhe pse është folur gjatë në lidhje me institucionalizimin në 

Shqipëri, shërbimet në komunitet janë të munguara dhe sikurse u theksua edhe më lart, jetesa 

e pavarur nuk është e lidhur vetëm me institucionalizimin por me shumë aspekte të tjera 

thelbësore të jetës së personave me aftësi të kufizuara. Zgjedhjet dhe mundësitë për të jetuar 

në komunitet janë dy aspekte thelbësore, të cilat lidhen drejtëpërdrejtë më ngritjen dhe 

ofrimin e shërbimeve të jetesës së pavarur. Ligji për Përfshirjen dhe Aksesueshmërinë 

përmban përkufizimet dhe rregullon mënyrën e ofrimit të shërbimeve, të cilat mundësojnë 

jetesën e pavarur të personave me aftësi të kufizuara. Parimet e shprehuara në këtë ligj qartazi 

garantojnë jetesën e pavarur sipas parimeve të KDPAK dhe vendosin personin me aftësi të 

kufizuara në qendër të vëmendjes, duke e vendosur atë në rolin e konsumatorit, me liritë dhe 

të drejtat për të zgjedhur se si dhe nga kush do të ofrohen këto shërbime. Megjithatë, vendimi 

për kriteret në lidhje me ofrimin e shërbimeve, akoma nuk është miratuar dhe pritet të 

miratohet në gjysmën e dytë të vitit 2016. Ky vendim do të ketë një rol kryesor në realizimin 

efektiv të të drejës për të jetuar në komunitet, përmes rregullimeve të aspekteve të jetesës së 

pavarur.  

 



 

 

 

 

 

 


